
das inscricións de produtores, chegando a uns niveis de crecemento do 6-8% anual. Pola
contra, as que medran con taxas máis altas son, globalmente, as de máis recente
incorporación, ou as que dispoñen dunha política que favoreza claramente a produción
ecolóxica.

táboa 2. Variación do número de produtores inscritos e da superficie inscrita entre os anos 2003 e
2005 nalgunha comunidade.

Comunidade 2003-2004 2004-2005
Produtores Superficie Produtores Superficie

Navarra - 5% + 0% - 5% - 4%
Cantabria - 9% - 4% + 5% - 28%

Castilla-la Mancha - 21% - 18% + 12% + 66%
Extremadura - 24% - 30% - 17% - 27%

Aragón - 0% + 3% - 3% - 3%
TOTAL ESTADO - 6% + 1% - 2% + 10%

Fonte: MAPA e elaboración propia

Non é atrevido traspoñer estes datos ao noso país:

§ o sistema de certificación é dos máis serodios do Estado, e polo tanto estamos
aínda nunha fase próxima á de despegue da produción e entusiasmo inicial, o
que confirman todos os datos da evolución ata a data.

§ o sistema de subvencións está a funcionar e favorece por unha banda o
incremento do número de produtores, pero sobre todo o crecemento da
superficie.

De non construirmos un camiño estratéxico decidido, é razoábel pensar que o futuro da
produción ecolóxica galega seguiría o camiño das comunidades autónomas máis
temperáns na cuestión ou sen política máis alá da aplicación das medidas
agroambientais. Dito doutro xeito: de non existir política decidida, a produción
ecolóxica desenvolvida non será sustentábel, e os cartos gastados non terán como
resultado a construcción dunha alternativa real.

4.2 Problemas xerais identificados
Os principais problemas identificados nas enquisas e reunións expóñense a continuación
de xeito somero. Máis adiante analizaranse por sectores produtivos As persoas
interesadas poderán consultar a análise detallada destes problemas no anexo.

4.2.1 Perfís dos produtores
A orientación técnicoeconómica das explotacións ensínanos que:

§ só unha mínima parte das explotacións de produción ecolóxica vive
fundamentalmente desta produción: o 36%

§ para as explotacións que mesturan producións ecolóxicas e convencionais, a
produción ecolóxica é secundaria

§ un tercio das explotacións ecolóxicas obteñen os seus ingresos familiares de
traballos fóra do agro.

Noutras verbas, un tercio das explotacións tenta vivir da produción ecolóxica, un tercio
tena como complemento, e un tercio non procede da agricultura.

4.2.2 A Rendibilidade da produción
Carecemos de datos que nos poidan avaliar obxectivamente a rendibilidade da
produción ecolóxica, o que suplimos pola realización da enquisa. Desta análise,
despréndese que o rendemento económico da produción ecolóxica adoita ser exiguo,
pero que este problema pode parcialmente quedar resolto pola percepción das axudas
agroambientais.

4.2.3 Motivacións e perspectivas
A análise da enquisa leva a unha conclusión preocupante e de moito calado: a produción
ecolóxica actual ten serias limitacións na súa proxección de futuro por razóns sociais.
Unha parte maioritaria dos operadores esta constituída por explotacións sen sucesión,
que non saben se seguirán nesta produción, ou por persoas alleas ao agro. Existe
claramente un problema moi importante: o sector non sabe a onde se quer dirixir.
Veremos máis adiante que isto non afecta por igual a todas as producións, aínda que
cabe  dicir  que,  en  todo  caso,  o  problema  da  sucesión  non  afecta  en  maior  medida  ás
explotacións ecolóxicas cás convencionais. É pois, un problema que abrangue a toda a
agricultura.

4.2.4 Percepción dos problemas
A comercialización destaca netamente como o maior problema das explotacións. Os
demais problemas pasan a un segundo plano.

4.2.5 O CRAEGA
A enquisa realizada aos operadores produtores permitiu valorar o labor do CRAEGA
Cabe destacar os seguintes aspectos:

§ A boa valoración  do control que realiza o CRAEGA.
§ A promoción e defensa dos intereses dos produtores é criticada. Neses dous

temas  é  onde  o  CRAEGA  obtén  a  peor  valoración,  que  en  todo  caso  é  un
aprobado.

§ Existe unha valoración positiva sobre a realización dos trámites administrativos
polo CRAEGA

§ no resto dos temas suxeridos o CRAEGA obtén unha nota media

O feito de que non se valore tan positivamente o papel do CRAEGA nas cuestións de
promoción e defensa dos intereses é preocupante, dado que estes dous labores son os
que constitúen o cometido principal do CRAEGA segundo os enquisados.

Veremos máis adiante que estas valoracións varían tamén segundo a orientación
produtiva da explotación.

Cabe insistir en que o órgano de control podería mellorar na xestión da certificación, a
pesar da boa valoración obtida, dado que existen certos freos.

4.2.6 As axudas agroambientais
As axudas agroambientais (en diante “AA”) son unha ferramenta maior no
desenvolvemento da produción ecolóxica. Pero son un arma de duplo fío, xa que poden
significar avances moi significativos na produción, pero sen continuidade no tempo nos
casos en que son indispensábeis para asegurar a viabilidade económica da explotación.
Cabe entón deternos un intre sobre estas axudas, dende distintas perspectivas:

a) Dende a perspectiva dos perceptores
§ Excesivo volume de trámites administrativos, que obriga aos labregos e labregas

a contratar a tramitación, cun custo variábel en función das liñas (entre 50 e 500
€ ou máis). Sobre este particular cabe dicir que a solicitude poden facela nas
OACs e sen custo ningún. O custo de que falan é o que lles cobra o técnico por
xestionarlle o caderno de explotación, algúns fano de balde xa que o servicio
técnico está integrado na propia asociación ou cooperativa e non supón custo
adicional para o agricultor. Por outra banda a C.M.R. ten próxima a sacar a
disposición que aplicará no noso país o regulamento comunitario de
asesoramento, o cal prevé compensar aos labregos polos gastos orixinados por
estes tipos de trámites cando precisen deles.

§ Tamén se ten feito algunha crítica indicando un descoñecemento dos
compromisos reais, e polo tanto do que realmente deben facer. A este respecto,
cómpre indicar que coa solicitude é obrigatorio presentar os anexos VII e VIII
nos que se recolle a totalidade de compromisos aos que está sometido o
agricultor solicitante polo período de cinco anos. Estes anexos veñen asinados
por eles.

§ Tense realizado asemade algunha crítica puntual sobre conflictos en canto ao
manexo do monte comunal. As agroambientais non afectan ao manexo do monte
salvo na carga gandeira que para a liña de prados e pastos non pode superar as
1,4 UXM’s por ha. O uso forestal non ten dereito ás AA, polo que só haberá que
cambiar ese uso para acceder ás mesmas. A gran cantidade de MVMC
solicitantes das AA proban que non existen problemas.

b) Dende a perspectiva do persoal técnico
§ Posibles problemas coa interpretación respecto da inclusión dos montes

comunais. Neste punto pódese sinalar que a inclusión dunha parcela na
solicitude de axuda (sexa de monte ou non) está condicionada á tenza da mesma,
xa sexa en propiedade ou arrendada, por un período igual ou superior aos cinco
anos que dura o compromiso. O que acompaña á solicitude é un certificado de
adxudicación das parcelas do monte asinado polo alcalde ou o presidente do
mesmo, igual que sucede nas solicitudes da PAC.

c) Dende a perspectiva dos obxectivos
§ Algunhas  persoas  interpretan  que  ao  finalizar  os  5  anos  se  poderá  voltar  a

solicitar un novo compromiso quinquenal igual ao anterior. Con esta
interpretación, afondaríase no emprego das AA como axuda asistencial, pero
cómpre saber que en ningún artigo das bases reguladoras das AA e das sucesivas
convocatorias das mesmas se di que o compromiso sexa prorrogable, o que si se
di é que se non o cumpre ten que devolver os cartos e máis os intereses, e a pesar
disto o volume de solicitudes non para de medrar de ano en ano.

d) Dende a perspectiva agroecolóxica
§ as AA non serven para as producións que máis o necesitan: produción ecolóxica

de horta. A produción de carne benefíciase dun nivel de subvención
desproporcionado en comparación coa produción de leite, e ambas en relación ás
producións vexetais. Pero iso débese á normativa comunitaria que non nos é
dado cambiar xa que as primas son por hectárea e as explotacións de carne
adoitan ter máis superficie cás de leite e estas máis cás de horta.

§ A agricultura ecolóxica representa o 0,87% dos pagamentos das axudas
agroambientais, que superan os 4,5 millóns de euros. Coidamos que esta
porcentaxe tense que incrementar sustancialmente.

4.2.7 A contaminación allea
Nos  últimos  tempos,  a  produción  ecolóxica  debe  facer  fronte  a  un  novo  elemento
negativo: a contaminación procedente de fóra da explotación. A modo de exemplo,
podemos citar os tratamentos realizados nas cunetas polas distintas administracións
encargadas do mantemento das estradas; ou os tratamentos indebidamente realizados
nos campos de cultivo veciños; pero tamén podemos citar o arrastre de materiais
contaminantes polas augas superficiais ou as augas de rega; e finalmente, citar o
espiñoso tema da contaminación por organismos xeneticamente modificados (OXMs).

Fronte a este tipo de contaminacións, as explotacións ecolóxicas están totalmente
desprotexidas. E a desprotección é dupla, xa que, contaminado o terreo ou os cultivos,

tampouco existen mecanismos legais prácticos para a reivindicación das lexítimas
indemnizacións compensatorias.

4.2.8 A produción integrada
Non é este o lugar para entrar en detalles sobre a produción integrada (PI) pero sí
debemos realizar unhas poucas reflexións:

§ A crenza de que a produción integrada é un paso intermedio de cara á produción
ecolóxica non ten total correspondencia na realidade, pero para moitas
explotacións é o paso máis lóxico, e ambas as producións teñen en común o feito
de seren certificadas, o que diminúe a complexidade do paso para os que deciden
dalo.

§ Existe un importante grao de confusión para o consumidor final e mesmo para o
corpo de técnicos; é obvio que, dalgún xeito, algunhas empresas, e entre elas
non só as de produción senón tamén as de distribución (aquelas nalgún caso
inducidas por estas) pretenden que a produción integrada colla a imaxe da
produción ecolóxica.

Aínda que o sector da AE entende que a PI non é máis que a boa práctica da agricultura
química,  chegando  os  máis  radicais  a  solicitar  que  non  se  lle  debería  adicar  unha
atención especial aos distintos grupos que a practican senón que debería ser unha
xeralidade para toda a agricultura e gandería que non sexan ecolóxicas, o certo é que
dende a C M R non se opina exactamente así xa que, por un lado, a PI ten un meirande
nivel de esixencia cá xeralidade da agricultura convencional ao combinar a loita
química coa biolóxica, o que non sucede coa maioría da produción agraria, e por outro,
sobre a PI realízase un control que avala o seguemento dunhas práticas estipuladas ás
que están obrigados os que queiran utilizar o selo da PI.

En relación co tema da PI non podemos perder de vista un aspecto fulcráceo: nas tendas
minoristas o consumidor pode atopar hortalizas (tomates, p.e.) procedentes de PI
doutras zonas de produción españolas moito máis caras cás de produción convencional
desas mesmas zonas. É evidente que a Administración galega non pode negar aos seus
produtores o uso das mesmas ferramentas que usan os doutras áreas. Á parte de que hai
áreas e cultivos (o viñedo en determinados emprazamentos, p.e.) nos que existen claras
dificultades de obtención do producto baixo os parámetros da AE (perigo da
contaminación allea, clima) debido ao minifundismo imperante. A eses agricultores hai
que brindarlles outras posibilidades.

Por outra banda os produtores que se queren integrar en AE durante o período de
conversión, que pode durar dous anos (nalgún caso poderían ser menos ou máis), poden
estar como control integrado ou PI a efectos de cobrar as AA durante eses dous anos,
sempre que durante os mesmos cumpran as condicións do control integrado ou da PI, e
estean acollidos, respectivamente, cada un deles a control integrado ou a PI. As
esixencias en control integrado son menores cá en PI, pero as primas nesta tamén son
meirandes, aínda que inferiores á produción ecolóxica (P.E.).

4.3 Problemas identificados por orientación produtiva

O estudio detallado das características das producións atopase no anexo.

Os datos oficiais nos dan o reparto das producións (táboa 3). Nos últimos tempos houbo
un aumento das “outras producións”, en especial a produción de mel e de ovino-cabrún.
Tamén sabemos que baixou moito o ritmo de inscrición das explotacións de mazá e
castaña, polo que tamén o seu peso relativo tivo que baixar.

táboa 3. Reparto das producións entre produtores en %

Produción Galicia - Ano 2005
Mazá e Castaña 50
Vacún carne 20
Horta 15
Leite Incluído en “outros”
Outros 15

4.3.1 Transformación
A 31-12-06 había 60  elaboradores e comercializadores, o que corresponde a un 13,15%
dos operadores inscritos, segundo os datos do CRAEGA. Lembramos que no caso
dunha mínima transformación ou envasado dos productos o CRAEGA esixe a inscrición
no rexistro de industrias para a entrega das contraetiquetas. En consecuencia, non
poucos produtores vense obrigados a seren tamén envasadores e inscribírense no
rexistro correspondente (envasado de horta, de mel ou elaboración de viño, para citar
exemplos). Cabe tamén destacar que un 10% destes elaboradores son panaderías de
centros comerciais da grande distribución. Finalmente, podemos cifrar en torno a unhas
15-20 as empresas que se dedican en exclusiva á transformación dos produtos
ecolóxicos (matadoiros, envasadores, panaderías).

A media do peso dos elaboradores e comercializadores nos operadores inscritos no
conxunto dos consellos reguladores achégase ao 10,1%, namentres en Galicia estamos
no 13,15%.

Como punto de interese, destacar que esa transformación está maioritariamente en mans
de capital galego. Tamén podemos sinalar que a relación entre a produción de leite
ecolóxico  sobre  o  estatal  é  a  mesma que  o  peso  do  leite  galego  sobre  a  produción  do
Estado. Cabe resaltar finalmente que unha parte moi significativa dos produtos
transformados en Galicia teñen como destino o mercado internacional, antes que o
mercado galego: kiwi, castaña, viño, carne…

Como último punto, sinalar que as empresas que distribúen os maiores volumes de
produtos ecolóxicos son empresas que traballan á vez con produtos convencionais. A
experiencia doutros países, e mesmo a experiencia recente na Galicia, mostran que este
duplo labor non beneficia no longo prazo ao mercado de produtos ecolóxicos, por
distintas razóns que non cabe detallar aquí.

Durante o encontro realizado coas empresas transformadoras inscritas, puidéronse
identificar moitos dos problemas sinalados anteriormente, que por esta razón non se van
reiterar aquí. Con todo, é moi importante sinalar que as empresas insisten con moita
firmeza en que o prioritario é apoiar a produción para que os volumes de produción
crezan.

DEBILIDADES
Falla de perspectiva de “sector”
Sobredimensionamento
Inmadurez

AMEAZAS
Competencia exterior
Distancia dos lugares de produción para
certas producións
Falla de produción
Atrancos administrativos

FORTALEZAS
Certas empresas xa moi consolidadas
Savoir-faire
Dinamismo e ilusión
Capital maioritariamente galego

OPORTUNIDADES
Aprecio polo produto e os sabores do país
Demanda de produtos envasados
Dispoñibilidade de materias primas
autóctonas (castes, razas)

4.3.2 Comercialización
As principais canles de comercialización en Galicia son as seguintes:

§ Froitería convencional
o Indicado para pequenos produtores de horta. Mercado de proximidade

limitado
§ Tenda especializada

o Moi pouco consumo de produtos galegos
§ Asociacións e cooperativas de consumidores

o Consumo moi reducido
§ Grande distribución

o Pouca presencia de produtos galegos
§ Empresas transformadoras

o Pouca venda en Galicia
§ Distribuidoras galegas

o Bastante importación de produtos, pero tamén venda fóra da Galicia
§ Mercados e feiras

o Interese de mercados regulares para produtores de alimentos frescos
o Venda limitada

No encontro mantido cos distribuidores, do mesmo xeito que no caso da
transformación, se identificaron moitos aspectos xa sinalados noutros lugares do
documento. Non obstante, é de destacar a grande insistencia coa que a distribución
sinalou a necesidade de formar aos consumidores, de explicarlles o que son os
alimentos ecolóxicos, e de diferencialos do que son outras denominacións comerciais,
sexan estas protexidas ou non.

DEBILIDADES
Pouca formación dos comerciantes
Pouca tradición comercial da produción
Falla de profesionalización do movemento
asociativo
Falla de coñecemento das características
do produto

AMEAZAS
Competencia co produto do país ou con
outras denominacións de calidade
Competencia da grande distribución e das
marcas brancas
Atomización da produción
Atrancos administrativos á venda a granel

FORTALEZAS
Distribución en circuítos curtos
Dinamismo moi notábel do movemento
asociativo

OPORTUNIDADES
Revitalización e modernización de prazas
de abastos e mercados regulares
Conciencia de produto do país e de saúde

4.3.3 Mazá e castaña
Cómpre deterse con algo de vagar con estas producións, dado que representan o número
máis  importante  de  produtores  inscritos  no  CRAEGA.  Velaí  un  resumo  interpretativo
do que se expresou anteriormente.

Os de mazá e castaña son produtores que non viven desta produción, con pouco
dinamismo e futuro incerto das explotacións. En proporción, eses produtores mostraron
menor interese en contestar á enquisa que o resto das producións. Pensan que son
necesarias as axudas agroambientais para producir, pero que son insuficientes. Non
necesitan información especial, e non teñen problemas burocráticos. O CRAEGA debe
defendelos, a Administración debe buscar mercados fóra.

Tras a creación dunha asociación que se encargou de facilitar o traballo burocrático e
mesmo comercial, fomentouse nos comezos da entidade a inscripción desas
explotacións no entorno xeográfico de Baralla. É posíbel que os futuros produtores
certificados se focalizasen máis sobre as axudas económicas a recibir e as industrias
interesadas cá sobre as condicións técnicas da produción.

No entanto, que isto sexa así non significa que deba ser así no futuro. A situación
descrita non emana do tipo de produción senón do modo e lugar de captación de
inscritos. Fai falla entón realizar algún comentario sobre as producións, separando a de
mazá e a de castaña.

A castaña galega convencional goza en Galicia dunha imaxe xa de por si moi ecolóxica,
que se proxecta tamén fóra. Isto corresponde a unha realidade, dado que o emprego de
produtos químicos é moi limitado no proceso de produción. Débese sinalar, non
obstante, que xa empezou unha tendencia a un maior emprego de produtos químicos, en
especial dos herbicidas. Os procesos de conservación e envasado fan uso amplo de
produtos químicos. A produción de castaña é unha actividade económica
complementaria, en moitos casos desligada da actividade agraria. É de recoñecer que os
soutos son un elemento paisaxístico característico ligado á redución do problema dos
incendios forestais, á vez que un elemento cultural nada despreciábel, merecedor, pois,
da nosa atención. A castaña ecolóxica destínase a fábricas en Galicia, con exportación
posterior, maioritariamente fóra de Galicia. Por esta razón, existe unha grande
variabilidade de prezos e calidades, e un grande descoñecemento da demanda final por
parte da produción.

En todo caso, está claro que a produción de castaña galega esta moi infravalorada e
infrautilizada. O paso a unha valoración como produción ecolóxica pode constituír un
pulo moi significativo.

O apoio a un desenvolvemento da produción ecolóxica de castaña debe entón ir
vencellado á unha captación de produtores con futuro, maior dinamismo e conciencia
das implicacións técnicas. Posibelmente isto necesite da organización comercial da
produción, como motor de desenvolvemento á vez que elemento de discriminación
positiva.

En canto á produción de mazá, debemos sinalar que existen moi poucas explotacións
modernas, e menos se falamos de produción para mesa. A produción de sidra enmárcase
sobre todo en agroecosistemas gandeiros e en zonas concretas. Tamén vai ligada a unha
única vía de transformación (sidrería), con perspectivas de mercado limitadas. O
interese desta produción é polo tanto moito máis reducido, e se trata dunha extensión
moito  menor.  Polo  tanto,  o  apoio  incondicional  non  é  unha  vía  interesante  de  cara  ao
desenvolvemento da produción ecolóxica; o desenvolvemento debe pasar por
compromisos de traballo en común.

DEBILIDADES
Non son actividades principais nin foco
principal de atención das explotacións
O artellamento asociativo só cumpre
funcións administrativas para a
“asistencia”
Pouca implicación do sector produtor
Pouca rendibilidade
Pouco dinamismo e futuro das
explotacións
Pouco coñecemento do mercado polo
sector produtor (calidades)

AMEAZAS
Baixa competencia no mercado da sidra
Prezos baixos á produción
Pouca competencia fronte á produción
ecolóxica asturiana de mazá
Competencia con castaña foránea

FORTALEZAS
Soutos produtivos en proceso de mellora
Peso na produción mundial de castaña
Boa imaxe da castaña galega

OPORTUNIDADES
Mercado potencial fóra de Galicia
Industrias de transformación consolidadas
e organizadas en asociación
Presencia de castes autóctonas de mazá e
castaña

4.3.4 horta
A produción de horta ecolóxica comercial queda, como a convencional, moi limitada a
certas zonas xeográficas. Igual que en produción convencional, a súa rendibilidade é
limitada, e esixe grandes esforzos para uns beneficios que moitas veces precisan de
seren completados con outros ingresos familiares. Trátase da produción ecolóxica que
menos apoio recibe das administracións, dado que na práctica non ten acceso a medidas
agroambientais minimamente útiles. É a produción que máis discrepancias mantén co
funcionamento actual do CRAEGA. Tamén é unha das producións con maior risco de
contaminación polas producións que rodean as explotacións (produtos agrotóxicos e
transxénicos).

Pola contra, é unha produción fundamental no desenvolvemento do “sector” da
produción ecolóxica, pola realidade social que a sustenta: son os axentes sociais máis
dinámicos, máis xoves; son os grandes defensores do desenvolvemento das canles de
comercialización curtas e do desenvolvemento do mercado galego.

Pola outra banda, é a produción que máis biodiversidade aporta, e que mellor expresa a
visión ecoloxista da produción ecolóxica, no senso de ser unha produción máis
sustentábel.

Finalmente, coa desaparición cada vez máis rápida das nosas hortas familiares máis ou
menos ecolóxicas, estase abrindo un espazo cada vez máis importante onde o consumo
require de produtos da terra, mercado que, claramente, debe ser ocupado pola produción
deste país.

En definitiva, a produción-transformación-comercialización de produtos da horta
deberían centrar unha parte importante dos esforzos de desenvolvemento da produción
ecolóxica galega.

DEBILIDADES
Limitacións climáticas
Escasa rendibilidade
Fallan variedades adaptadas
Fallan viveiros
Difícil acceso á terra
Gran parcelación

AMEAZAS
Penetración do mercado galego por
produtos de horta foráneos
Competencia polo autoconsumo
Dificultade  para  o  acceso  ás  axudas  á
reconversión

FORTALEZAS
Dinamismo social moi notábel
Desenvolvemento de solucións comerciais
propias
Biodiversidade
Existencia de man de obra coñecedora da
produción tradicional

OPORTUNIDADES
Algunha feira local regular
Tradición de consumo do produto con
sabor e do país
Existencia de posibilidades de
diversificación de explotacións de vacún
en zonas con menores limitacións do
factor terra

4.3.5 carne de vacún
A produción de carne ecolóxica galega mostrou un desenvolvemento moi importante.
Isto débese sobre todo ás subvencións agroambientais, que semellan ser totalmente
indispensábeis para esta produción. Esta situación pode facer dubidar da
sustentabilidade da produción de vacún de carne, no sentido de ser dependente sempre
de aportes externos de capital. Non obstante, a análise realizada permítenos destacar
dúas características fundamentais.

Por unha banda, trátase do dinamismo do sector. Este dinamismo é moi distinto do de
outras producións, baseado máis ben na existencia de explotacións asentadas, con
vontade de seguir existindo e de seguir producindo.

Pola outra banda, se ben se insiste constantemente sobre a necesidade de mantemento
das axudas agroambientais, tamén se insiste constantemente sobre a necesidade de apoio
ao desenvolvemento comercial, á apertura de mercados, e dentro deles ao mercado
galego.



PLAN DE DESENVOLVEMENTO DA AGRICULTURA ECOLÓXICA GALEGA
                      Páx.22

Na comercialización da carne operan fundamentalmente tres agrupacións, con historiais
e  resultados  distintos,  pero  todas  con  moito  empeño  e  vontade  de  seguir.  O  nivel
limitado de produción aumenta os custos de distribución para mercados que, realmente,
tardan en se desenvolver. Pola outra banda, existe aínda un mercado de carne que se
debería aproveitar: a venda directa a consumidores. Pero o escaso número de
matadoiros certificados en ecolóxico non facilita este labor.

A nivel ecolóxico, está claro que Galicia presenta unhas condicións inmellorábeis para a
produción rendíbel de carne de vacún ecolóxico, sempre e cando se facilite o
dimensionamento  das  explotacións.  O coidado dos  MVMC con razas  autóctonas  debe
ser considerado dentro das medidas de prevención de incendios. O grande coñecemento
tradicional aínda existente é unha vantaxe a notar.

Por todo o anterior, deducimos que a produción de carne ecolóxica debe recibir moita
atención polo PDAE.

DEBILIDADES
Venda sobre todo en mercado
convencional
Pouca rendibilidade e dependencia das
AA
Base territorial reducida e demasiado
parcelada
Fallos técnicos na reducción de custos

AMEAZAS
Falla de consumo na Galicia
Falla de sistemas de matanza ecolóxica
(matadoiros)
Falla de dispoñibilidade de concentrados
ecolóxicos competitivos

FORTALEZAS
Funcionamento de certas agrupacións
comerciais
Boa calidade
Coñecemento técnico tradicional aínda
non desaparecido

OPORTUNIDADES
Novos mercados en desenvolvemento
Conciencia sobre necesidade de ter o
monte desbrozado (comunidades de
montes)
Axudas agroambientais como efecto
incentivador
Melloras técnicas que contribúen á
redución de custos

4.3.6 leite
O desenvolvemento desta produción é problemático debido á estructura das
explotacións galegas: pequenas e extremadamente parceladas. Nestes intres, a
produción ecolóxica de leite queda polo tanto reservada sobre todo a explotacións xa
dun certo tamaño.

Non poucos ven inicialmente na produción ecolóxica unha posíbel vía para amoldar a
súa produción á cota mantendo así a rendibilidade da explotación. Iso é verdade só no
caso de explotacións medianas-grandes; só estas explotacións poden dar o paso sen
perder cartos. Aínda así, hai que reunir moitos requisitos, tanto naturais coma técnicos e
sociais para que a explotación se beneficie da reconversión.

As explotacións entrevistadas móstranse polo xeral satisfeitas coa súa decisión. Son
ademais un sector dinámico e con perspectivas de futuro, do mesmo xeito que os
produtores de carne de vacún. A diferencia destes, non precisan de melloras de
mercado, pero si de maior asesoramento.

O grande desenvolvemento da produción intensiva actúa como freo á produción
ecolóxica de leite na medida en que os axentes implicados en toda a cadea produtiva
mostran unha desconfianza total respecto da rendibilidade da produción ecolóxica.

Os produtos lácteos son os alimentos ecolóxicos que máis crecemento están a rexistrar.
Existen agroecosistemas galegos moi favorábeis á produción de leite ecolóxico que
cómpre potenciar.

DEBILIDADES
Estructura das explotacións
Pouca transformación do produto vendido
Falla de coñecemento técnico

AMEAZAS
Monopolio do mercado
Dispoñibilidade de concentrados
competitivos

FORTALEZAS
Condicións naturais
Tradición da produción de leite

OPORTUNIDADES
Demanda do mercado (produtos de maior
crecemento no mercado ecolóxico)
Presión sobre cotas
Baixada do prezo do leite convencional
Banco de terras
Axudas agroambientais

4.3.7 Outras producións

As outras producións son moito máis limitadas, aínda que existe un cambio substancial.
No eido da sustentabilidade dos agroecosistemas galegos, debemos sinalar que se trata
de colectivos non ligados á produción agraria como fonte principal de ingresos. A
continuación, revisaremos o potencial de desenvolvemento dalgunha destas producións.

4.3.8 kiwi
A comercialización do kiwi ecolóxico e convencional presenta pouca competencia, o
que xera situacións paradoxais: kiwi galego ecolóxico que non se atopa no mercado
galego, pero que se pode mercar dende unha distribuidora de Navarra que o merca a
unha envasadora vasca para voltar a Galicia... Esta situación débese en parte a que o
kiwi precisa de estruturas de conservación, sendo unha produción moi estacional.

A principal empresa comercializadora traballa á vez as producións ecolóxica,
convencional e integrada. Noutros países, xa se mostrou que este enfoque pode ser
problemático para o desenvolvemento da produción ecolóxica, que mesmo termina por
desaparecer e ser substituída pola produción integrada. En Galicia, é posíbel que
teñamos entrado xa neste proceso.

A produción de kiwi galego é aínda moi natural, pero coa extensión das superficies e o
manexo dos abonos químicos, é moi probábel que nun curto prazo de tempo
empecemos a ter problemas coas pragas e enfermidades que xa empezaron a aparecer,
dun xeito semellante ao que está a acontecer cos eucaliptos, facéndose, pois, a
produción ecolóxica máis difícil.

DEBILIDADES
Prezo baixo ao produtor
Dificultade de comercialización propia
Competencia co autoconsumo

AMEAZAS
Competencia co produto integrado

FORTALEZAS
Facilidade de cultivo
Importante superficie plantada
Existencia dalgunha empresa de
comercialización potente
Peso relativo alto da produción galega no
conxunto do Estado

OPORTUNIDADES
Crecemento da demanda exterior

4.3.9 Mel

O número de produtores de mel ecolóxico quedou moi limitado ata datas recentes, pero
esta situación está a mudar rapidamente. Trátase fundamentalmente dunha produción de

axentes desligados da produción agraria. O sistema de axudas agroambientais actual
impediu na práctica o acceso das axudas a estas explotacións.

A produción ecolóxica de mel galego pode rapidamente tropezar na Galicia coa
extensión dos cultivos convencionais tratados. O seu desenvolvemento debe ir entón
ligado a zonas menos intensivas para as cales pode constituír un elemento de
dinamización económica; concretamente, podemos falar das zonas de soutos ecolóxicos,
de montes en man común ou de parques naturais ou outras figuras protexidas.

DEBILIDADES
Escasa profesionalización
Tamaño dos apiarios reducido
Estrutura produtiva que dificulta atopar
lugar de emprazamento para o apiario

AMEAZAS
Mercado non moi puxante
Axudas agroambientais non axeitadas
Competencia co autoconsumo e productos
caseiros
Mortandade das abellas por produtos
fitotóxicos

FORTALEZAS
Experiencia acumulada
Existencia de organización para a
concentración da oferta

OPORTUNIDADES
Posibilidade de desenvolvemento en
determinadas áreas como:
-Zonas naturais protexidas
-Montes veciñais
-Soutos

4.3.10 Aves
O desenvolvemento da cría de aves ecolóxicas está tropezando neste intre coa
lexislación sanitaria sobre cría de aves. Para simplificar, diremos que na práctica a cría
de pitos e pitas ecolóxicas esta sometida á mesma lexislación que a produción intensiva,
impedindo a legalización da actividade, a menos que non se pase de 250 kg/ano de
carne, o que ven sendo a produción de 100 aves.

A produción de pitos e ovos ecolóxicos pode tender a unha transposición da produción
convencional. Esta produción ecolóxica de “substitución de insumos” presenta serios
problemas de sustentabilidade no longo prazo.

Pola outra banda, as dificultades para realizar unha matanza caseira legal son outro
atranco engadido, como o é o abastecemento en pitos dun día.

En canto ao mercado, os ovos ecolóxicos non teñen a curto prazo moito futuro en
Galicia por competencia do autoconsumo. A carne, pola súa banda, debe manter un
prezo moi significativamente superior á carne convencional, coa conseguinte limitación
do seu mercado.

Fronte a esta situación a priori non moi favorábel, existe un grande potencial que se
podería desenvolver superando os atrancos legais sinalados. A combinación da cría de
aves coa de árbores, nomeadamente os kiwis e as maceiras, pero tamén en combinación
coa produción de horta, daría lugar a unha produción de moi alta calidade para o
mercado galego.

DEBILIDADES
Imposibilidade dunha matanza superior a
100 unidades/ano
Interpretación e aplicación restrictiva da
lexislación en materia sanitaria tanto no
relativo á legalización das explotacións
como nas instalacións de sacrificio

AMEAZAS
Lexislación sanitaria que dificulta
legalización da actividade
Competencia dos ovos da casa

FORTALEZAS
Condicións naturais
Envasadora certificada

OPORTUNIDADES
Mercado fóra de Galicia
Aprecio polo sabor

4.3.11 Ovino e cabrún
Esta produción é de moi recente aparición, e débese ligar exclusivamente aos altos
niveis de financiamento vía medidas agroambientais. De feito, as explotacións de maior
experiencia aínda non venden os seus produtos en mercado ecolóxico dado que non
existe ningún tipo de demanda.

Neste senso, o desenvolvemento desta produción non respondería ao obxectivo de
sustentabilidade que guía a nosa diagnose. Sen embargo, o papel deses animais no
control da vexetación de grandes áreas, e polo tanto no control dos incendios dos
montes é moi significativo. Pero este papel realízase tanto en explotación ecolóxica
como en convencional de maneira que se debe entender que a produción ecolóxica de
ovino cabrún non debe responder a unha prioridade de produción ecolóxica de xeito
específico, senón de outras políticas agrarias en xeral.

4.3.12 Viña e viño
O minifundio, a extrema concentración da produción de viña en determinadas zonas, e o
feito de que a produción sexa outra actividade complementaria, dificultan moito as
posibilidades técnicas de ter un cultivo ecolóxico. A maiores, por climatoloxía e
orografía, son realmente poucas as zonas nas que é posíbel facer viño ecolóxico con
rendibilidade. O viño ecolóxico ten moi pouca demanda dado que non pode ser un
produto barato, e en todo caso esta demanda está fóra da Galicia, e mesmo da península.
Polas razóns apuntadas, pensamos que as zonas de Monterrei e Valdeorras son as que
teñen máis posibilidades de proporcionar novas incorporacións.

4.4 A distribución xeográfica

táboa 4. Reparto provincial dos produtores certificados en 2006

ProductoresProvincia

% Nº

Producións dominantes

LUGO 55,8 %           221 Castaña, mazá, carne, leite
CORUÑA 16,91 %           67 Aves, horta, carne, leite
PONTEVEDRA 13,13 %           52 Kiwi, horta, carne
OURENSE 14,14%            56 Carne, horta
GALICIA 100%             396

Fonte: elaboración propia

Gráfica 6. Procedencia das enquisas recibidas e localizadas

Como se pode comprobar, o reparto da produción ecolóxica é desigual (táboa ). Pódese
apreciar como o 75% das enquisas que se puideron localizar xeograficamente mostran
unha estrutura moi semellante (Gráfica 6), que nos permite confirmar a validez
estatística da mostra. Certas reflexións son necesarias para ir entendendo como están
conformados os axentes da produción ecolóxica:

Ø Labor persoal fronte a política global
O desenvolvemento da produción ecolóxica galega sustentouse polo de agora en
grande medida en estratexias localistas e de relación interpersoal, máis que nunha
planificación en clave de país.

Ø Importancia das empresas de envasado/transformación/comercialización
Distintas concentracións da produción están vencelladas á presencia de empresas
elaboradoras, que ao longo dos anos foron buscando os seus provedores na súa
proximidade. Así, son de destacar:
§ A produción de carne no entorno de Ourense (presencia da Cooperativa

Biocoop en Verín). En moito menor medida, no entorno de Lugo (COGACE,
Gandeiros da Chaira)

§ A produción de aves en Pontevedra (fábrica de pensos de Rodeiro, integrante
da cooperativa AVEGA)

§ En Lugo, a produción de mazás (Sidrería Galega en Chantada) e de castañas
(naiciña en Chantada; Arotz en Monterroso). Tamén a produción de leite
(Leche de Galicia en Vilalba)

§ A produción de Kiwi en Pontevedra (Kiwi Atlántico)
§ A produción de horta na Limia (a distribuidora Labregos Daiquí) e en

Coruña (Hortaisabel)

A produción de carne, aínda que se dá maioritariamente nas provincias de Lugo e
Ourense realízase en explotacións que están moi dispersas e lonxe dos dous
domicilios sociais das cooperativas debido ao efecto das axudas agroambientais..

Ø Dinamismo da produción de horta
A produción de horta non se atopa localizada de xeito específico, debido ás súas
características: dinamismo propio, colectivo con maior grao de ecoloxismo
militante, e circuítos de comercialización máis curtos. A relativa ausencia da
provincia de Lugo débese fundamentalmente a factores climáticos e a pouca
tradición hortícola da zona.

4.5 A Administración

Durante a realización do PDAE, mantivéronse contactos con distintos colectivos da
administración ligados á produción ecolóxica, ao sistema de certificación, a
investigación ou ao sistema de oficinas agrarias comarcais.
Como resultado de ditos encontros, sinálanse os seguintes problemas:

§ No entramado de decisións a tomar sobre a produción ecolóxica, esta non queda
suficientemente representada; existe unha falla evidente de especialización neste
senso. Do mesmo xeito, á hora de tomar decisións de produción agraria en xeral

que loxicamente afectan á produción ecolóxica, disponse de poucas persoas
cualificadas que poidan enfocar estas decisións dende a óptica ecolóxica.

§ Os técnicos do corpo administrativo son se cadra as persoas que máis
rexeitamento demostran para coa produción ecolóxica. Este rexeitamento
baséase en grande medida nun práctico descoñecemento das realidades técnicas
e económicas da produción ecolóxica.

4.6 A modo de resumo: análise DAFO

Todo o anterior resúmese nunha análise DAFO, que pasamos a continuación a detallar.

4.6.1 Debilidades

D.1: Falla de perspectiva de “sector” e falla de artellamento sectorial
Non existe unha perspectiva dos intereses de grupo, polo que as accións levadas a cabo
son sempre individuais, o que numerosas veces conduce a contradiccións e conflictos
que reducen o potencial de desenvolvemento do sector. A falla de artellamento sectorial
reduce en grande medida a circulación de mercadorías ecolóxicas, o intercambio de
coñecemento e, en xeral, o crecemento do sector.

D.2: Sobredimensionamento de industrias de transformación
Certas industrias, en especial as de transformación de horta, están sobredimensionadas
para a produción existente e mesmo potencial en Galicia.

D.3: Pouca especialización en produción ecolóxica do sector produtor
Menos dun 40% da produción ecolóxica está en maos de persoas que viven desta
produción ou pretenden vivir dela. Dos restantes, unha parte moi importante non ten
coñecementos agronómicos.

D.4: Pouca formación comercial da distribución sobre as características dos
produtos ecolóxicos
Os vendedores de alimentos ecolóxicos, en especial a grande distribución, carecen
dunha visión correcta do que son os alimentos ecolóxicos, das súas características, de
como se elaboran. Deste xeito, non poden realizar unha difusión correcta aos
consumidores, e son polo tanto un elemento máis na correa de desinformación e
malinformación sobre os alimentos ecolóxicos.

D.5: Sector produtor con pouca formación comercial
O sector produtor ten un nivel de formación comercial non suficiente para os novos
mercados. A calidade enténdese como algo intrínseco ao produto ecolóxico, ou con
claves moi distintas do que requiren os mercados. Existe a tendencia de crer que xa por
ser ecolóxico o produto debe ter saída comercial con prezo diferencial, porque si.

D.6: Falla de profesionalización do movemento asociativo
O movemento asociativo peca de falla de profesionalización. Por dispor de medios
reducidos, non se aposta ou non se pode apostar pola contratación de persoal
cualificado, con experiencia e dedicación exclusiva. No seu lugar, adoitase recorrer a
moito  traballo  voluntario,  e  persoas  recen  tituladas.  Deste  xeito,  as  entidades
asociativas, tanto as de produción como de consumo, levan un desenvolvemento moito
máis lento e menos seguro.

D.7: Falla de dispoñibilidade de pensos ecolóxicos competitivos
Os alimentos concentrados para o gando proceden do mercado internacional, a prezos
altos

D.8: O artellamento asociativo en mazá e castaña non cumpre funcións
suficientemente dinamizadoras
As asociacións creadas para produtores de mazá e castaña serven na actualidade para
darlle a cobertura asociativa que as explotacións necesitan para poder cobrar as axudas
agroambientais. Non teñen outro papel na produción e comercialización.

D.9: Pouca implicación dos produtores na defensa e mellora do sector
É un corolario da debilidade D.1, aplicábel sobre todo á produción de mazá e castaña.

D.10: Pouca rendibilidade dalgunhas producións (mazá, castaña, horta, carne)
algunhas producións non acadan rendibilidade abonda para se manteren sen axuda
económica directa.

D.11: Explotacións pouco dinámicas e sen continuidade
Como o mostra o estudio detallado anteriormente, unha parte moi importante das
explotacións non van ter sucesión, ou non se formula no curto prazo ningún tipo de
actuación, ou non teñen pensado o que será o seu futuro.

D.12: Pouco coñecemento do mercado polo sector produtor
Existe polo xeral moi pouco coñecemento polos produtores do que son os mercados de
produtos ecolóxicos, en especial fóra das fronteiras de Galicia. En consecuencia, estanse
barallando prezos ás veces moi distintos do que existe fóra do país.

D.13: Limitacións ecolóxicas
Evidentemente, Galicia presenta características naturais (clima, pero tamén orografía e
solos) que non permiten o desenvolvemento de todas as producións agrarias.

D.14: Falla de material xenético certificado adaptado
En especial na horta, pero tamén en froita e mesmo en gandería, existe unha carencia de
material xenético certificado axeitado ás condicións galegas. As variedades de plantas
hortícolas certificadas proceden na súa maioría de climas e terras moi distintas ás nosas,
co conseguinte problema tanto comercial (alimentos que non gustan) como técnico
(maiores problemas de cultivo).

D.15: Falla de dispoñibilidade de planta e semente ecolóxicas a prezo competitivo
Na produción de horta, pero tamén en gandería (millo, gramíneas...), non existe no
mercado galego ningún operador que ofreza plantas nin sementes de calidade. En
produción de horta, onde non todas as explotacións queren nin poden producir a súa
propia planta e/ou semente, isto é un freo de moita importancia.

D.16: Falla de mercado que absorba a produción ecolóxica: moita venda en
mercado convencional
Polo de agora, unha parte moi importante da produción ecolóxica galega non ten
mercado ecolóxico, e debe pasar por canles convencionais, é dicir, por prezos
convencionais. Isto é especialmente notábel en produción de horta, froitas e carne
(ovino-cabrún , pero tamén vacún)

D.17: Estructura territorial das explotacións: dimensión pequena, terreo moi
parcelado
A produción gandeira ecolóxica, para ser rendíbel, precisa de traballar en pastoreo con
cargas gandeiras baixas, polo que se necesitan explotacións con unha certa base
territorial. As explotacións de carne, e de leite en menor medida, están moi necesitadas
de superficies máis grandes e máis concentradas.

D.18: Deficiencias técnicas na produción
Malia a existencia dun coñecemento técnico tradicional, que procede de formas
ecolóxicas de produción de vello, a produción ecolóxica galega non está exenta de
serias deficiencias e erros técnicos que comprometen o seu futuro. Estas deficiencias
das explotacións non inciden tanto en aspectos ecolóxicos como en aspectos
económicos, comprometendo a rendibilidade das explotacións. A influencia da difusión
da agricultura ecolóxica de “substitución de insumos” non é allea a esta cuestión.

D.19: Pouco degrao de elaboración do produto vendido
Do mesmo xeito que na produción convencional galega, o degrao de transformación do
produto é baixo.

D.20: Falla de coñecemento técnico sobre a produción ecolóxica e de investigación
Mesmo se se coñece algo dos sistemas tradicionais ecolóxicos, o degrao de
coñecemento é moi baixo. Pola outra banda, non existe un coñecemento técnico
asentado sobre as técnicas ecolóxicas modernas, e moito menos sobre as aplicacións de
interese para Galicia. O coñecemento técnico asentase sobre moita intuición, sobre unha
adaptación dos coñecementos convencionais, e sobre tópicos técnicos, o que non
asegura a sustentabilidade técnica nin económica.

D.21: Dependencia das axudas agroambientais
Certas explotacións ecolóxicas non poderían seguir producindo hoxe sen percibir estas
axudas. Estas producións, no seu actual estado técnico e comercial, non serán rendíbeis
nin a curto nin a longo prazo. Este pode ser o caso da produción de mazá ou de castaña.
A produción de carne padece tamén esta dependencia, pero con perspectivas de cambios
comerciais e produtivos que mudarían a situación.

D.22: Dificultades para a comercialización propia (horta, carne, kiwi)
A comercialización por parte dos produtores e produtoras tropeza con multitude de
dificultades de variada índole (técnicas, ecolóxicas, sociais, administrativas), que
limitan as posibilidades de desenvolvemento de canles de comercialización curtas e
mesmo de venda directa.

D.23: Aspectos mellorábeis no funcionamento do CRAEGA actual
Certos  aspectos  do  funcionamento  actual  do  CRAEGA  non  favorecen  o
desenvolvemento da produción.

D.24: Aplicación restritiva da normas sanitarias referentes a matanzas
A matanza dun número pequeno de animais queda moi dificultada, o que limita as
posibilidades de venda en canles máis curtas (aves, ovino, cabrún, vacún). Existen
tamén poucos matadoiros certificados que traballen a maquía.

D.25: Fallos técnicos na posta en práctica da lexislación: produción ecoloxicamente
non racional
A  interpretación  da  lexislación,  ou  o  sistema  de  certificación,  están  dando  lugar  a
sistemas de produción ecoloxicamente non racionais. En especial, certas prácticas de
cría gandeira como a produción de carne de aves ou de ovos, ou mesmo a produción de
vacún de carne, estanse a desenvolver baixo sistemas moi próximos á produción
convencional. A produción ecolóxica de “substitución de insumos” non queda rexeitada
explicitamente pola interpretación galega das normas de produción ecolóxica.

D.26: Imaxe falsa dos axentes sociais ligados á produción sobre o que é a
produción ecolóxica
Esta debilidade é tan patente que a súa corrección se expón no documento como
obxectivo macro. Tanto os produtores como o corpo técnico que actúa no campo, dende
ámbitos privados ou dende a administración, carecen na meirande parte dos casos dunha
visión obxectiva sobre a produción ecolóxica. Sen lugar a dúbida, este é un dos maiores
atrancos ao desenvolvemento da produción, que é preciso mudar sen tardanza.

D.27: Falla de coñecemento sobre o que son os beneficios dos produtos ecolóxicos
fronte a outros alimentos
A sociedade en xeral descoñece os alimentos ecolóxicos. Descoñece como son
producidos e cales son as súas características. Confúndense coa chea de denominacións
semellantes no mercado, entre produtos naturais, do país, artesáns, integrais, integrados,
dietéticos e un longo etc. Asócianse con alimentos caros, sen que esta afirmación estea
respaldada por condicións obxectivas de produción.
Pola outra banda, mesmo a Administración descoñece os beneficios da produción
ecolóxica  en  termos  económicos,  tales  como  os  beneficios  sobre  a  saúde,  ou  sobre  a
protección do medio ambiente. Tamén descoñece o balance entre externalidades
negativas da produción convencional e externalidades positivas da produción ecolóxica,
netamente a favor desta última.

D.28: Dificultades na relación do CRAEGA con algúns operadores
O estudio mostra que os produtores máis recentemente inscritos, os de ovino-cabrún,
kiwi  ou  outras  producións,  e  os  de  horta,  son  colectivos  que  non  valoran  moi
positivamente  o  labor  do  CRAEGA  e  a  súa  relación  con  eles.  Isto  dá  lugar  a
enfrontamentos que minoran sen dúbida o desenvolvemento da produción ecolóxica.

D.29: Lugares de produción moi distantes de empresas de envasado e elaboración e
venda
Os custos de transporte son un atranco maior para un maior desenvolvemento da
produción, dándose casos onde os portes non fan viábel a relación comercial.

D.30: Volume de produción pequeno
Para determinadas producións o volume producido é moi limitado, con todo o que isto
significa a nivel de custos de produción, transformación e comercialización.

D.31: Atomización da produción

A dispersión das explotacións é un factor máis de incremento de custos ao consumidor
final. Asemade, é unha dificultade para a realización de accións que pretendan a
concentración da oferta.

D.32: Falla de recoñecemento da segmentación dos mercados: produtos distintos
para mercados distintos
Por parte dos axentes que traballan no agro, tanto a propia produción como os técnicos e
asesores, se tende a considerar que só existe un produto, o ecolóxico, e só dous
mercados, o convencional e o ecolóxico. Isto é esquecer que os produtos ecolóxicos
tamén teñen moitos mercados distintos, que van ligados a calidades distintas. Ofertar o
mesmo produto en todos estes mercados é un erro comercial frecuente.

4.6.2 Ameazas

A.1: Falla de competitividade de certos produtos ecolóxicos galegos
Certas producións non compiten con produtos foráneos. Isto débese a que outras
producións se benefician de niveis de subvención moito máis altos, ou a que as
condicións de produción permiten ofertar un produto máis barato.

A.2: Atrancos administrativos e excesiva burocracia
Certos procedementos administrativos, as axudas agroambientais (estas no seu primeiro
ano) e a propia certificación son un cúmulo de atrancos á produción, e/ou un gasto de
tempo e cartos moi significativo. Isto, sen contar que non poucas veces estes atrancos
bloquean a certificación de explotacións que o sentido común aceita como explotacións
ecolóxicas (caso das cría de pitas, por exemplo).

A.3: Competencia co autoconsumo, co produto "do país" ou con outras
denominacións de calidade
O produto ecolóxico compite con estas producións en certos mercados, onde loita con
moita desvantaxe. A imaxe de produto ecolóxico queda adscrita a esas producións, pero
non o custo de produción nin sequera a realidade produtiva.

A.4: Competencia da grande distribución e das marcas brancas
Non é aínda un feito estendido, e só afecta hoxe a uns poucos produtos. Pero no futuro
sí será unha realidade.

A.5: Atrancos á venda a granel
Existen atrancos á venda de produtos a granel,  tanto por parte do CRAEGA como por
parte da lexislación sanitaria en xeral. No caso do CRAEGA, a “regulación da venda
directa en mercados e feiras”, en particular os seus puntos 5 e 8, converten en imposible
tal labor, debendo abondar con facer as anotacións no libro especificadas no punto 5 só
no caso de que o consumidor o demande, sobrando para iso o punto 8. Por outra banda
está a obriga de obter rexistros sanitarios para a venda a consumidor final, mesmo en
caso de transformacións mínimas, en contra da lexislación global sobre operacións

conexas. Por parte da lexislación sanitaria, trátase dos impedimentos á venda de graos
ou outros produtos a distribuidores.

A.6: Penetración do mercado galego por produtos de horta foráneos
Os produtos  de  horta  e  froita  procedentes  de  fóra  de  Galicia  levan  xa  algúns  anos  no
mercado galego, con cada vez maiores taxas de introducción. Mesmo nalgún caso, están
a entrar en épocas de produción no noso pais, co conseguinte risco potencial para o
futuro.

A.7: Axudas á reconversión non dispoñíbeis na práctica para certas producións
Dadas as limitacións de superficie, o nivel de financiamento por unidade de superficie, e
o volume de tramites a realizar, as axudas á reconversión, nomeadamente as axudas
agroambientais,  non  están  asequíbeis  aos  produtores  de  horta  e  de  mel.  En  menor
medida, aos de froita.

A.8: Mercados concentrados en operadores únicos
Certas producións están dominadas por mercados ben de tipo monopolístico de
demanda, ben de tipo oligopolístico Unha situación deste tipo dáse no caso do kiwi, das
mazás de sidra e do leite, e en menor medida no caso da castaña.

A.9: Competencia cos produtos de produción integrada
O produto integrado non está moi presente aínda nos estantes das tendas galegas, e polo
tanto aínda non compite moito no consumo, alomenos hoxe por hoxe. Pola contra,
compite  nas  industrias.  No  caso  da  empresa  de  produción  de  kiwi  temos  un  exemplo
paradigmático: iniciouse unha produción ecolóxica agora en reconversión á produción
integrada. Pero tamén e sobre todo existe unha competencia no corpo técnico e na
produción, onde a produción integrada certificada empeza a ter boa imaxe de produción
respectuosa co medio. Isto constitúe unha ameaza para a produción ecolóxica na medida
en que ambas producións poden competir polo mesmo nicho económico ou técnico.

A.10: Mercado non moi puxante para certos produtos
Certos produtos teñen mercados pouco puxantes, ben por seren produtos de pouco
consumo,  ou  por  seren  produtos  xa  considerados  moi  ecolóxicos  polo  que  o  consumo
non demanda certificación (ovino e cabrún).

A.11: Lexislación sanitaria demasiado restrictiva
As limitacións á venda a granel xa se sinalaron. Tamén existen serios impedimentos
para a cría de animais que dificultan a legalización destas producións moi próximas á
produción ecolóxica, como os animais menores (aves, coellos). Finalmente, as
restriccións aos sistemas de matanza caseiros ou  en instalacións de pequeno tamaño
impiden a venda ecolóxica certificada do gando menor: aves, coellos, ovino, cabrún.

A.12: Descoordinación, falla de coñecemento e especialización da Administración
A produción ecolóxica é unha actividade con implicacións horizontais de grande
amplitude, que precisa desenvolver relacións entre moitas institucións e consellerías.
Por outra banda, como é normal nun sector tan novidoso, o nivel de coñecemento da
Administración sobre a produción ecolóxica é pequeno e moi deformado.

A.13: Responsabilidades administrativas sobre agricultura ecolóxica recaen en
unidades con responsabilidades sobre convencional
A produción ecolóxica e a produción convencional poden convivir no espacio durante
un tempo. Pero é obvio que esta situación non é estábel, e que existen moitos puntos de
enfrontamento entre ambos sistemas de produción. En non poucos casos, o
desenvolvemento de normas favorecerá unha ou outra produción. A toma de decisión
está con frecuencia nas mesmas mans de procesos administrativos da produción
convencional.

A.14: Contaminación por deriva de tratamentos químicos ou cultivos transxénicos
Actualmente, existe nas explotacións un risco moi serio de recibir tratamentos químicos
procedentes de fincas veciñas, ou do emprego de tratamentos para mantemento de
estradas ou vías férreas. O mesmo pode acontecer cos produtos transxénicos. As
explotacións ecolóxicas están totalmente indefensas fronte a ambos riscos

A.15: Desaproveitamento do potencial produtivo de AE
A produción convencional entrou moi recentemente en Galicia. O consumo de produtos
químicos é aínda moi limitado, aínda que en incremento rápido. Os ecosistemas e
agroecosistemas galegos, en moitas zonas, non precisan de recuperación do seu
equilibrio ecolóxico, xa que non o perderon aínda. Pódese falar sen medo a unha
vantaxe comparativa de Galicia fronte a agroecosistemas que necesitan de transicións
para poder ofertar unha produción ecolóxica viábel. Galicia podería aproveitar este
potencial técnico e social que lle dará unhas décadas de adianto sobre outras zonas. Pero
na actualidade, estase máis ben a intensificar as zonas de produción media ou
intensivas, e a abandonar o resto, o que significa unha perda de potencial competitivo
moi importante.

A.16: Prezo baixo ao produtor
Algúns produtos véndense a prezos baixos, por distintas razóns, entre as que cabe
salientar o descoñecemento polo produtor dos prezos que se manexan no sector.

A.17: falla de servizos técnicos de apoio efectivos
A produción quéixase da ausencia de dispoñibilidade de asesoramento técnico
cualificado, e de medios neste senso. Por outra banda, certas ferramentas de apoio ao
asesoramento viñeron sendo ata o presente moi pouco eficientes, como por exemplo os
laboratorios agrarios públicos.

A.18: percepción por parte dos consumidores de que os prezos dos produtos
ecolóxicos son altos.

A.19: a meirande parte dos consumidores non asocia algún logotipo ou selo aos
produtos ecolóxicos.

4.6.3 Fortalezas

F.1: Certas explotacións e empresas xa moi consolidadas

Certas explotacións e empresas de transformación xa levan moitos anos producindo
alimentos certificados e acadaron xa unha certa estabilidade

F.2: Savoir-faire e experiencia acumulada
Esas mesmas empresas e produtores, e tamén outros axentes do sector como a
investigación ou o asesoramento, dispoñen de experiencia acumulada que pode ser
aproveitada.

F.3: Dinamismo, ilusión, implicación
No conxunto de axentes implicados, existen non só persoas senón tamén organizacións
con dinamismo e ilusión, que se traduce na súa implicación no desenvolvemento da
produción ecolóxica.

F.4: Distribución en circuítos curtos
Existen xa varias formas de distribución en circuítos curtos, indo dende a venda directa
ate vendas en feiras e tendas de barrio ou vía internet.

F.5: Peso relativo importante de Galicia en certas producións
Producións  como  o  kiwi,  a  castaña,  o  leite  ou  a  carne  son  producións  importantes  de
cara á venda fóra dos mercados galegos.

F.6: Desenvolvemento de solucións comerciais propias por produtores
Individual ou colectivamente, existe un certo dinamismo no desenvolvemento de
solucións comerciais propias por parte da produción: tendas propias, transformación
e/ou envasado do produto, venda directa, etc...

F.7: Calidades axeitadas a certos nichos de mercado
Certos produtos teñen calidades xa moi correctas para determinados nichos de mercado,
cubríndose un amplo abano de mercados. En especial, moitos produtos se adecúan
perfectamente ao mercado local.

F.8: Supervivencia do coñecemento técnico tradicional
Nunha perspectiva de agricultura ecolóxica sustentábel, onde lle debemos dar un valor
moi importante á racionalidade ecolóxica da agricultura tradicional pre-química, a
supervivencia do coñecemento tradicional é sumamente importante. Aínda que estea
desaparecendo a gran velocidade...

F.9: Tradición técnica de certas producións
Certas producións teñen xa unha gran tradición técnica, unha tradición de manter
actualizados os coñecementos técnicos e, en definitiva, un certo dinamismo técnico. A
produción de leite e, en parte, a de horta son dúas actividades con moita preocupación
técnica de superación dos problemas e das limitacións.

F.10: Presencia de volumes de produción xa significativos
Certos produtos xa se ofertan en cantidades que poden permitir o desenvolvemento de
mercados máis amplos. Nomeadamente, temos que citar as producións de carne, castaña
e kiwi, ou de leite.

F.11: Boa imaxe do sector sobre o control realizado
O sector da produción avalía moi positivamente o labor de certificación realizado polo
CRAEGA.  Isto  ten  dúas  lecturas,  por  unha  banda,  o  interese  de  poder  contar  coa
produción para estender esta imaxe; pola outra, denota o interese da produción por
defender  a  súa  certificación,  ou,  o  que  é  o  mesmo,  o  interese  do  sector  polo  seu
desenvolvemento.

F.12: Existencia de axudas atractivas

F.13: Existencia de razas e castes autóctonas

F.14: Existencia de grupos de consumidores de produtos ecolóxicos organizados, e
nalgún caso con convenios con produtores

4.6.4 Oportunidades

O.1: Aprecio polos produtos e os sabores do país
O mercado galego ten lembranza do que son os sabores de vello, e os aprecia. Tamén
ten unha especial atracción polos produtos do país. Existe pois un nicho de mercado moi
ben definido.

O.2: Demanda de produtos ecolóxicos envasados
Existe unha demanda de certos produtos envasados, tanto no mercado galego como nos
mercados foráneos, en especial perto de zonas de concentración de emigrantes.

O.3: Vontade de revitalización e modernización de prazas de abastos e mercados
regulares
Hai demanda e vontade administrativa de darlle un pulo a este tipo de mercados.

O.4: Imaxe positiva do produto galego
A marca Galicia vende. O alimento galego beneficiase dunha imaxe, fóra de Galicia,
moi positiva, da que se pode beneficiar o alimento ecolóxico.

O.5: Mercado potencial fóra de Galicia para certas producións
Certas producións teñen sen dúbida mercado potencial fóra de Galicia: leite, castaña,
kiwi, e tamén carne e certos produtos de horta.

O.6: Novas fórmulas de mercado en desenvolvemento
As novas fórmulas de mercado están en desenvolvemento: venda vía internet, entrega a
domicilio, cestas, cooperativas de consumo.

O.7: Conciencia sobre necesidade dun novo manexo dos montes (prevención de
incendios)
Os incendios dos últimos anos, xunto con un novo enfoque informativo, están xerando
na sociedade o recoñecemento de que o abandono e mal manexo das superficies de
monte é algo indesexábel. O corolario é o recoñecemento social da necesidade de apoiar
un emprego sustentábel do monte, no que a produción ecolóxica ten lugar.

O.8: Medidas agroambientais
A nova aplicación das medidas agroambientais é evidentemente unha das maiores
oportunidades de desenvolvemento da produción ecolóxica.

O.9: Demanda de certos produtos en crecemento continuo
O mercado dos lácteos é na actualidade o mercado ecolóxico que ten o maior
crecemento.

O.11: Persoal funcionario con interese en produción ecolóxica
Existe dentro do colectivo funcionarial un número non desprezábel de persoas con
moito interese no desenvolvemento da produción ecolóxica.

O.12: Posta en marcha do banco de terras
O banco de terras que está a crear a Consellería de Medio Rural é unha posibilidade de
incremento de base territorial que pode facilitar a incorporación de novas ganderías á
produción ecolóxica

O.13: Presencia de áreas naturais protexidas
As áreas naturais protexidas, en especial os parques naturais, poden ser unha fonte
interesante de desenvolvemento da produción e do consumo de alimentos ecolóxicos.

O.14: Grande extensión de montes veciñais en man común
Se a gandería ecolóxica se ve algunha vez limitada pola falla de extensión, os montes
veciñais poden ofertar grandes extensións de terreo para este fin.

O.15: Labor do INGACAL
O INGACAL é unha oportunidade para os alimentos galegos de calidade, nos que se
enmarca por suposto a produción ecolóxica.

O.16: desenvolvemento do mercado interno galego
O mercado galego de produtos ecolóxicos certificados é moi limitado. O seu
desenvolvemento pode ser unha oportunidade para certos produtos, en especial os de
consumo fresco.

O.17: Consideración do interese social da agricultura ecolóxica
A produción ecolóxica é xeradora de externalidades positivas; a substitución da
produción intensiva é a maiores reductora de externalidades negativas. Polo tanto, a
produción ecolóxica ten un interese social que se pode difundir. Maniféstase nos
ámbitos da paisaxe (protección de paisaxes típicas, definitorias de Galicia), da saúde (do
consumidor, do produtor, e da sociedade en xeral), da ecoloxía (protección dos recursos
naturais produtivos e improductivos), da cultura (protección de sistemas tradicionais de
manexo), etc...

O.18: Grande variedade dos agroecosistemas galegos
Os agroecosistemas galegos presentan niveis de biodiversidade moi altos, e niveis de
diversidade tamén moi altos. Isto tradúcese en maiores vantaxes para a produción
ecolóxica e para a diversificación das producións.

O.19: Condicións axeitadas para o cultivo ecolóxico
As vantaxes comparativas de Galicia para a produción ecolóxica son moitas. A nivel
técnico, pero tamén económico e social, existen moitas condicións que poden propiciar
o incremento do cultivo e da cría ecolóxica.

O.20: A crecente conciencia social sobre ecoloxía e respeto ao Medio

O.21: As novas orientacións da PAC soplan a favor desta orientación

O.22: Existencia de instalacións industriais con capacidade abonda para absorber
un incremento de produción.

5 PROPOSTAS

5.1 Introducción

Realizado o diagnóstico, é o momento de entrar nos aspectos concretos, e de realizar
propostas correctoras. Pero antes, debemos recalcar varios acontecementos maiores que
poderán ter unha gran influencia nas propostas:

§ O Ministerio puxo en marcha un plan de desenvolvemento da produción
ecolóxica. Tanto o desenvolvemento práctico deste plan, como os seus efectos
reais e a súa continuidades son incógnitas

§ Prévese que no ano corrente se modifique o regulamento europeo de produción
ecolóxica, dando lugar a modificacións moi fondas das normas de produción

§ O Plan de Desenvolvemento Rural está en plena elaboración no momento de
elaborar as propostas. É evidente que certas medidas do PDR influirán sobre o
artellamento do PDAE

§ O futuro das medidas agroambientais está sen definir con precisión

É o intre de pór na mesa unha serie de medidas concretas que permitan un achegamento
ao obxectivos fixados. Estas medidas agrúpanse do xeito seguinte:

Liña estratéxica (L)
Define o obxectivo xeral no que se enmarcan as accións

Eixo (E)
Expresa o ámbito global de actuación e o propósito das accións

Acción (A)
Concreta o labor a realizar

Deste xeito, cada acción queda identificada polo seu número LEA.

5.2 Caracterizacion das liñas estratéxicas

Establecemos un total de 9 liñas estratéxicas que detallamos a continuación. As liñas
veñen presentadas nunha orde lóxica de planificación, aínda que non se corresponda con
criterios de prioridade.

5.2.1 ARTELLAMENTO SOCIAL

A experiencia doutros sectores produtivos, xunto coa experiencia acumulada en materia
de produción ecolóxica en Galicia permite afirmar con rotundidade que a organización
social do sector, a súa dinamización, o fomento dos intercambios, son un factor de

primeirísima magnitude para o desenvolvemento futuro da produción ecolóxica, de aí a
importancia dunha acción sumamente decidida nesta temática.

Este artellamento consta de dous eixos de traballo:

§ Por unha banda, a consolidación das organizacións de consumidores de produtos
ecolóxicos. O seu volume real de consumo, nun mercado puxante, vese
rapidamente superado pola distribución a través doutras canles comerciais. Pola
contra, o seu papel como promotores do desenvolvemento da produción
ecolóxica é moi relevante, dado que agrupa ás persoas con maior nivel de
inquedanzas en canto a alimentación. A maiores, traballan fundamentalmente no
desenvolvemento do mercado interno, o que corresponde aos desexos
expresados pola práctica totalidade dos axentes sociais que participaron na
elaboración do Plan.

§ O segundo eixo pretende orientar o traballo de cara ao desenvolvemento dun
“sector” da produción ecolóxica consciente de si e que actúe como tal. O
desenvolvemento equilibrado dunha produción vese facilitado por un sistema
organizativo que permita a negociación vertical. Os intentos de creación de
interprofesionais son unha mostra diso. Débese ter en conta que a produción
ecolóxica presenta a este respecto dúas características destacábeis. Primeiro, os
seus intereses non están plenamente defendidos polas organizacións da
produción convencional; segundo, máis que nos demais sectores produtivos,
existe polo de agora unha importante confluencia de obxectivos entre os
distintos elos da cadea produtiva galega, que cómpre potenciar.

5.2.2 APOIO ÁS ESTRUTURAS PRODUTIVAS

Todos os axentes sociais consultados coinciden en que é urxente e fundamental
incrementar os niveis de produción e aumentar o número de explotacións ecolóxicas,
como método de desenvolvemento. Dado que a produción ecolóxica europea está moi
subvencionada, está claro que as nosas producións tamén o deberán ser, so risco de non
ser minimamente competitivas. Por outra banda, está claro que a reconversión á
produción ecolóxica xera custos, perdas, e custos de oportunidade que é preciso
compensar nunha óptica de desenvolvemento das producións. Afírmase entón a
necesidade de contar cun sistema de axudas ás explotacións. Estas axudas débense
enmarcar dentro dos seguintes eixos:

§ Axudas ao emprego de maquinaria en común
§ Axudas agroambientais
§ Outras axudas existentes ou por crear

5.2.3 FOMENTO DA PRODUCIÓN

Velaí unha liña estratéxica básica, destinada a fomentar o crecemento de producións
ecolóxicas sostíbeis. Para contribuír a esta tarefa, defínense os seguintes eixos de
traballo:

§ A organización da difusión de información sectorial dirixida á produción
§ A propia difusión, co obxectivo de que o colectivo produtor se poida sentir

atraído polas producións ecolóxicas
§ A reforma do sistema de formación aos produtores e produtoras actualmente en

vigor para permitir unha mellor comunicación
§ O fomento do asesoramento ás explotacións
§ A planificación produtiva, para o desenvolvemento daquelas producións

ecolóxicas con potencial

5.2.4 FOMENTO DO ENVASADO E TRANSFORMACIÓN

O valor engadido da produción ecolóxica galega debe ser maximizado. Isto pasa
obviamente por un maior desenvolvemento da manipulación dos alimentos, dende a
simple selección e envasado até transformacións complexas.

No entanto, esta non é unha cuestión específica da produción ecolóxica, e debe ser
enmarcada dentro doutras políticas da Consellería de Medio Rural. De feito, nos
encontros mantidos coas industrias ecolóxicas, queda moi claro que o seu maior
problema é a falla de produción axeitada ás súas necesidades.

Os accións a emprender encádranse dentro dos seguintes eixos:
§ Adaptación de matadoiros e de certos aspectos ligados aos matadoiros
§ Fomento da agroindustria ecolóxica.

5.2.5 PROMOCIÓN DO CONSUMO

Trátase dun tema recurrentemente expresado polos axentes vivos da produción
ecolóxica. A promoción do consumo ten que ver fundamentalmente coa realización de
accións que se engloban baixo o epígrafe de campañas publicitarias.

5.2.6 APOIO Á COMERCIALIZACIÓN

Un gran esforzo debe ser concentrado neste apartado, un colo de botella que non se dá
superado aínda en moitos casos. Débese saír do círculo vicioso “non hai produción,
entón non hai consumo, e se non hai consumo, non hai produción”.

Dentro desta liña definense dous eixos de traballo:

§ Mellor  coñecemento  sobre  o  mercado  galego,  a  súa  estrutura  e  sobre  todo  as
súas necesidades e potencial.

§ Segundo, centrarase no aumento/mellora directa da distribución, que presenta
serias carencias, polas que unha parte importante da produción ecolóxica debe
ser vendida en circuítos convencionais. Isto implica o traballo no artellamento
do mercado, no establecemento das estruturas necesarias para ir construíndo as
canles de comercialización e os puntos de encontro entre mercancía e
compradores.

5.2.7 REVISIÓN DE NORMATIVAS

Varios aspectos normativos están a frear considerablemente o desenvolvemento da
produción ecolóxica. É preciso traballar sobre estas normativas para poder saltar estes
atrancos ou facilitar un mellor desenvolvemento.

5.2.8 I+D+i

Para calquera sociedade, é importante fomentar a investigación e o desenvolvemento de
prácticas innovadoras. Aínda que trate con aspectos moi de vello, a produción ecolóxica
é hoxe por hoxe unha actividade produtiva extremadamente innovadora. De aí a
necesidade de desenvolver a I+D+i neste sector.

Debe quedar claro que se entende aquí a I+D+i como calquera proceso de investigación
e desenvolvemento que permita un maior crecemento da produción e comercialización,
e non só os procesos de innovación tecnolóxica.

5.2.9 ORGANIZACIÓN DA CERTIFICACIÓN

A última liña estratéxica ven constituída polo traballo sobre o organismo de control
actualmente en funcionamento. O labor a realizar céntrase nas seguintes áreas:

§ É necesario mellorar a relación do CRAEGA cos operadores, e con certos
sectores produtivos en especial; a organización e o funcionamento do CRAEGA
presenta deficiencias que se deben corrixir

§ A certificación debe ser reorientada e asentada

5.3 FICHAS: ACCIÓNS

As fichas de acción recollen as seguintes informacións:

Nome da acción proposta

LEA: O número final de identificación da proposta, indicando a liña, eixo e acción

Descrición: recolle o contido da acción proposta

Xustificación: expresa a razón de ser da medida, relacionándoa co diagnóstico
establecido con anterioridade

Dimensión: ofrece información adicional no seu caso para facilitar a avaliación do
orzamento proposto

Planificación: ofrécese a planificación para os catro anos de duración do plan, co
formato seguinte:

Actor Cofin. so imp urx 2007 2008 2009 2010
0 1 2 3 4 5 6 7 8

0 = Fontes de financiamento. A Consellería de Medio Rural abréviase con “MR”
1 = Coeficiente de reparto do financiamento
2 = con “S”, actividade sen orzamento necesario por parte da Consellería do Medio

Rural, ou con orzamento incluído no funcionamento habitual da consellería, ou
acción non específica da produción ecolóxica polo que os custos non poden
quedar asignados en exclusiva ao PDAE.

3 = importancia da medida. Un “1” marca maior importancia, unha cela valeira
significa unha importancia menor.

4 = urxencia. Un “1” marca maior urxencia, unha cela valeira significa unha
urxencia menor.
5-8 =  contía de orzamento anual. No caso de non ter orzamento, indicase con “****”

para identificar o momento de execución da medida

Artellamento administrativo:  De  xeito  indicativo,  exponse  a  priori  en  que  actor  ou
institución debería recaer a responsabilidade da acción. Sinálase, no seu caso, a
conveniencia de contar con colaboración doutras entidades.

Criterio de avaliación: describe brevemente o criterio que se empregará para avaliar o
grao de cumprimento da acción proposta

Observación: neste apartado sinálanse algunhas condicións particulares da acción.

O índice das LEAs, con referencia ás liñas estratéxicas e aos eixos, que se
desenvolve máis adiante en cada ficha, é o seguinte:

L1. ARTELLAMENTO SOCIAL
L1. E1. Consolidación das organizacións de consumidores de produtos

ecolóxicos
LEA 1.1.1. Axuda á formación das entidades asociativas de
consumidores de produtos ecolóxicos

L1. E2. Desenvolvemento dun sector da produción ecolóxica
LEA 1.2.1. Creación dun equipo técnico-administrativo especializado en
produción ecolóxica
LEA 1.2.2. Fomento da participación galega en encontros técnicos fóra
de Galicia sobre AE
LEA 1.2.3. Creación e apoio a plataformas de dinamización
LEA 1.2.4. Difusión do plan de desenvolvemento da AE galega
LEA 1.2.5. Creación dunha comisión de seguimento do PDAE
LEA 1.2.6. Mellora da páxina web do CRAEGA

L2. APOIO ÁS ESTRUTURAS PRODUTIVAS
L2. E1. Axudas ao emprego da maquinaria en común

LEA 2.1.1. Fomento do asociacionismo en comercialización de kiwi
LEA 2.1.2. Fomento do asociacionismo en comercialización de castaña
LEA 2.1.3. Fomento da compra de maquinaria de produción ecolóxica
para o seu emprego en común polos produtores ecolóxicos e non
ecolóxicos

L2. E2. Axudas agroambientais
LEA 2.2.1. Desenvolvemento das axudas agroambientais

L2. E3. Outras axudas
LEA 2.3.1. Apoio as melloras técnico-económicas das explotacións
dedicadas á agricultura e gandería ecolóxica
LEA 2.3.2. Discriminación positiva no futuro banco de terras para as
explotacións ecolóxicas
LEA 2.3.3. Gratuidade da certificación e das análises
LEA 2.3.4. Discriminación positiva da produción ecolóxica e mellora da
imaxe

L3. FOMENTO DA PRODUCIÓN
L3. E1. Organización da difusión de información sectorial dirixida á produción

LEA 3.1.1. Identificación e dinamización de explotacións con potencial
de reconversión á produción ecolóxica

L3. E2. Difusión
LEA 3.2.1. Presencia nos medios de comunicación do agro
LEA 3.2.2. Elaboración de “cursos on line” sobre agricultura ecolóxica
LEA 3.2.3. Fomento da presencia dunha área temática na Semana Verde
LEA 3.2.4. Declaración de Galicia como zona libre de transénicos

L3. E3. Reforma do sistema de formación aos produtores e produtoras
LEA 3.3.1. Fomento da formación en materias relativas a agricultura
ecolóxica para agricultores/as.
LEA 3.3.2. Curso de incorporación á agricultura ecolóxica

LEA 3.3.3. Fomento da formación e información en materias relativas a
agricultura ecolóxica dirixida a persoal técnico da Xunta de Galiza
LEA 3.3.4. Plan de formación de formadores en produción ecolóxica2

LEA 3.3.5. Fomento dunha rede de explotacións ecolóxicas
colaboradoras en materia de formación, experimentación e transferencia
tecnolóxica

L3. E4. Fomento do asesoramento da produción
LEA 3.4.1. Fomento de entidades de asesoramento
LEA 3.4.2. Implicación dos centros de formación e experimentación
agraria da Consellería do Medio Rural na produción ecolóxica
LEA 3.4.3. Aumento da dotación ao laboratorio agrario e fitopatolóxico
de Galiza

L3. E5. Planificación produtiva
LEA 3.5.1. Estudio e elaboración de plans parciais de desenvolvemento
de actividades produtivas específicas
LEA 3.5.2. Fomento da produción de plantas e sementes ecolóxicas, e da
cría de pitos de 1 día
LEA 3.5.3. Fomento da produción ecolóxica no entorno dos parques
naturais
LEA 3.5.4. Fomento da diversificación produtiva nas explotacións
ecolóxicas de leite
LEA 3.5.5. Elaboración dunha estratexia de fomento dun emprego
racional dos medios químicos ao conxunto da produción convencional

L4. FOMENTO DO ENVASADO E TRANSFORMACIÓN
L4. E1. Adaptación de matadoiros

LEA 4.1.1. Fomento de certificación de matadoiros de vacún
LEA .4.1.2. Legalización de instalacións de sacrificio caseiro, de
transformación a pequena escala e de envasado de ovos

L4. E2. Fomento da agroindustria ecolóxica
LEA 4.2.1. Fomento da transformación de produtos ecolóxicos

L5. PROMOCIÓN DO CONSUMO
L5. E1. Campañas publicitarias

LEA 5.1.1. Elaboración e distribución de material de difusión en puntos
de venda
LEA 5.1.2. Realización de accións publicitarias e de desenvolvemento
de mercados
LEA 5.1.3. Elaboración dunha carpeta de recursos educativos
LEA 5.1.4. Fomento da presencia da agricultura ecolóxica en todos os
centros de educación ambiental dependentes da Xunta de Galicia
LEA 5.1.5. Formación a vendedores e consumidores
LEA 5.1.6. Campaña preparatoria en mass media
LEA 5.1.7. Campaña mass media

L6. APOIO Á COMERCIALIZACIÓN
L6. E1. Mellor coñecemento sobre o mercado galego

2 Nos cursos de formador de formadores adóitase dar unha formación exclusivamente didáctica, tal e
como os veu dando tradicionalmente Educación. Aquí trataríase máis ben de formar na especialidade.

LEA 6.1.1. Estudo da demanda galega
L6. E2. Aumento/mellora directa da distribución

LEA 6.2.1. Plan de axudas para a distribución local
LEA 6.2.2. Plan piloto de comedor público
LEA 6.2.3. Fomento de creación dunha central de compras
LEA 6.2.4. Fomento  de  estruturas  locais  de  concentración  da  oferta  de
produtos diversificados

L7. REVISIÓN DE NORMATIVAS
L7. E1. Modificación de normativas para un mellor desenvolvemento da AE

LEA 7.1.1. Revisión  da  aplicación  da  normativa  de  certificación  en
agricultura ecolóxica
LEA 7.1.2. Desenvolvemento da Lei de Calidade Agroalimentaria e do
INGACAL
LEA 7.1.3. Revisión da lexislación de sanidade animal
LEA 7.1.4. Revisión de normativas e axudas

L8. I+D+i
L8. E1. Desenvolver a I+D+i

LEA 8.1.1. Creación dunha ación estratéxica en I+D+i para os centros de
investigación da Consellería do Medio Rural en materia de AE

L9. ORGANIZACIÓN DA CERTIFICACIÓN
 L9. E1. Organización e funcionamento do CRAEGA

LEA 9.1.1. Estratexia de mellora da relación do CRAEGA cos
operadores inscritos

LEA 9.1.2. Mellora da organización e funcionamento do CRAEGA
LEA 9.1.3. Defensa dunha certificación pública

Nome da acción LEA: 1.1.1
Axuda á formación de persoal das entidades asociativas de consumidores de produtos
ecolóxicos

Descrición
Oferta de actividades de formación de traballadores ou colaboradores de entidades
asociativas de consumidores de produtos ecolóxicos nos temas de: produción ecolóxica;
conservación de alimentos; xestión de froiterías e tendas; xestión cooperativa.

Dimensión
4 asociacións no 2007. Obxectivo de 7 asociacións ao final do plan.

Xustificación
Para que as entidades asociativas acaden un volume significativo de vendas, precisan
dun certo grao de especialización e profesionalización. Dado o seu carácter
eminentemente voluntarista até a data, moitas destas entidades realizan esta
profesionalización con moita lentitude, o que limita tamén o desenvolvemento da
produción ecolóxica. A acción pretende facilitar unha maior rapidez no proceso de
profesionalización.

Planificación

Actor cofin. so Imp urx 2007 2008 2009 2010
Asociacións 50 1 2000 2000 2000 2000
MR 50 1 2000 2000 2000 2000

Artellamento administrativo
Cofinanciamento privado (entidades asociativas) e público (Consellería de Medio Rural
e a partes iguais).

Criterio de avaliación
Número de persoas formadas: 20

Observación
COMENTARIOS IGC:
Non entra dentro das competencias do IGC a formación dos profesionais e
traballadores  dos sectores productivos ou comerciais.
Podería colaborar con algún relatorio dentro dalgún dos cursos de profesionalización
e de capacitación que se organicen polas entidades ou organismos con competencia
directa na materia, pero considera que a súa participación nesta LEA non debe ser tan
explícita e nunca como organizadores da actividade formativa.
 A nivel orzamentario, o IGC podería asumir o custo dos relatores que aporte aos ditos
cursos, artellado a través dos correspondentes convenios ou acordos de colaboración
que no seu día se asinen..

Nome da acción LEA: 1.2.1
Creación dun equipo técnico-administrativo especializado en produción ecolóxica

Descrición
Formación dun grupo de funcionarios especializados na materia, tanto a nivel técnico
como a nivel administrativo, denominado “Grupo de traballo de Produción Ecolóxica”.
Contará con persoas das catro delegacións provinciais e dos servizos centrais, con
técnicos especializados en producións gandeiras, agrícolas, e en industria e calidade
agroalimentaria.

Xustificación
A produción ecolóxica presenta características o suficientemente singulares como para
aconsellar que dentro de cada delegación provincial se nomee e forme a unha persoa
que actúe de nodo entre as instancias superiores da Consellería e o sector.

Planificación

Actor cofin. So imp urx 2007 2008 2009 2010
MR S 1 1 ****

Artellamento administrativo
Responsabilidade da Consellería do Medio Rural

Criterio de avaliación
Creación do grupo: alomenos 12 persoas

Observación

Nome da acción LEA: 1.2.2
Fomento da participación galega en encontros técnicos fóra de Galicia sobre AE

Descrición
Publicación na páxina web do CRAEGA (LEA: 1.2.6) e da Consellería do Medio Rural
dos eventos que han ter lugar no futuro.
Cofinanciamento ao 50% da asistencia a ditas xuntanzas para: representantes de
colectivos e operadores inscritos ou preinscritos.
Fomento da participación dos funcionarios responsábeis da produción ecolóxica nos
foros administrativos relacionados con esta produción (xuntanzas do Ministerio, da
UE).

Dimensión
Catro eventos anuais

Xustificación
A produción ecolóxica galega carece en grande medida de visión sobre o que a rodea, e
está mergullada nunha chea de ideas erróneas sobre a realidade do que se fai no país e
fóra del. É importante permitir que as persoas ligadas a este sector produtivo poidan
ampliar o seu coñecemento da realidade da produción ecolóxica.

Planificación

Actor cofin. So imp urx 2007 2008 2009 2010
Asistentes 50 5000 5000 5000 5000
MR 50 5000 5000 5000 5000

Artellamento administrativo
Consellería do Medio Rural

Criterio de avaliación
Número de asistentes aos actos: mínimo 4 por acto
Porcentaxe de actos publicitados na páxina web aos que asista unha representación
galega: 50%

Observación

Nome da acción LEA: 1.2.3
Creación e apoio a plataformas de dinamización

Descrición
Mediante a iniciativa da Consellería do Medio Rural, débese dinamizar o medio até
conseguir que se estabilicen unhas estruturas de debate e acción que xunten, a nivel
local, as persoas interesadas no crecemento da produción ecolóxica.

Xustificación
O desenvolvemento da produción ecolóxica precisa dunha acción colectiva. Os grupos
que se pretende crear con esta acción deben de integrar inicialmente os produtores
locais,  en  especial  os  de  horta,  e  os  grupos  de  consumidores.  En  efecto,  ambos  están
interesados polo desenvolvemento dunha produción ecolóxica con futuro. No entanto,
débense abrir o máximo posíbel a todo tipo de persoas e colectivos. Deste xeito, a escala
xeográfica reducida, disporase dun grupo dinamizador da produción ecolóxica. Débese
pensar que estes grupos serán os xeradores de ideas, pero tamén potenciadores de
creación de puntos de venda e mesmo xermolos de futuras agrupacións comerciais.

Por outra banda, a descoordinación entre produtores e compradores, e entre produtores
entre si, é unha característica que destacou o estudio previo da situación da produción
ecolóxica en Galicia. Esta descoordinación da como resultado un menor progreso
técnico das explotacións, co conseguinte custo de oportunidade en termos de custos de
produción, e tamén deixa unha parte da produción fóra dos circuítos curtos de
comercialización. Estes foros de encontro son unha fonte de mellora técnica moi
importante, e de circulación de produtos.

En terceiro lugar, non existe practicamente lugar de encontro para produtores de
distintos alimentos no esquema actual de produción. Non é habitual que un produtor de
leite ecolóxico se sente a intercambiar experiencias cun produtor de viña ecolóxica e
outro de horta. E menos probábel aínda que exista concentración dos seus produtos para
unha venda en común. Iso é un problema na medida en que o volume moi reducido de
produción ecolóxica non permite un razoamento en termos de concentración da oferta
dun produto único, como acontece en produción convencional. A creación destes foros
debe ser un xermolo de contacto, que leve posteriormente a un razoamento comercial
onde se privilexie a concentración de distintos produtos ecolóxicos sobre a
concentración dos mesmos produtos. Dito doutro xeito, esta acción pretende favorecer
unha concentración horizontal dunha oferta diversificada.

En definitiva, é de sinalar a grande transcendencia desta proposta, que presenta unha
relación custo/beneficio extremadamente alta.

Planificación

actor cofin. So imp urx 2007 2008 2009 2010
MR S 1 1 **** **** **** ****

Artellamento administrativo
Consellería do Medio Rural

Criterio de avaliación
Número de grupos estábeis creados: 8 (2 por provincia)
Número de integrantes medio: 10
Número de puntos de venda desenvolvidos: 10

Observación: Esta acción debe ser entendida como complemento das accións de
concentración dende a comercialización, en especial a acción de apoio á creación dunha
central de compras. Tamén debe ser complementada por accións de fomento da
concentración de monoproducións, onde os produtores poden defender con maior
efectividade as súas producións.

Nome da acción LEA: 1.2.4
Difusión do plan de desenvolvemento da AE galega

Descrición
Convocatoria de todo o sector da produción ecolóxica e persoas e colectivos afíns a
unha xornada de exposición do plan.
Distribución  de  folletos  informativos  nas  OACs,  colectivos  de  consumo,  tendas,  etc...
tras a elaboración dunha estratexia de difusión específica.
Edición do plan en formato libro, a empregar como medio de difusión, cun reparto
importante, tanto dentro como fóra de Galicia

Xustificación
O éxito do Plan só virá se existe unha implicación real dos axentes sociais involucrados.
Cómpre, xa que logo, xerar a confianza suficiente na vontade da Consellería do Medio
Rural de levar a cabo unha verdadeira acción de desenvolvemento.

Por outra banda, a elaboración dun Plan é unha ferramenta moi interesante de
promoción  do  produto  ecolóxico  galego  fóra  de  Galicia,  o  que  nos  ensina  o  exemplo
Andaluz. Débese ter en conta que a comunicación fóra das nosas fronteiras terá tamén
repercusións positivas sobre outras producións galegas.

Planificación

actor cofin. So imp Urx 2007 2008 2009 2010
MR 1 1 25000 0 0 0

Artellamento administrativo
Consellería do Medio Rural

Criterio de avaliación
Número de exemplares editados:  500 en castelán 1200 en galego
Número de actos de presentación do Plan: 1
Solicitudes á Consellería para que presente o Plan: 5 invitacións.

Observación



PLAN DE DESENVOLVEMENTO DA AGRICULTURA ECOLÓXICA GALEGA
                      Páx.55

Nome da acción LEA: 1.2.5
Creación dunha Comisión de Seguimento do PDAE

Descrición
Esta comisión estará integrada como mínimo por: representantes da administración do
Grupo de Produción Ecolóxica e do CRAEGA. Terá carácter consultivo. Encargarase da
avaliación anual do degrao de cumprimento das accións planificadas, e degrao de
cumprimento dos obxectivos a alcanzar (medición dos indicadores elixidos). Tamén
proporá  á  Consellería  do  Medio  Rural  as  necesarias  reorientacións  e  correccións  a
realizar como resultado da evolución propia do sector.

Realizará unha xuntanza anual cos axentes sociais implicados na produción ecolóxica,
para unha presentación dos resultados do plan e das revisións a facer.

Xustificación
Do mesmo xeito que a presentación do Plan é fundamental, tamén o é o seu seguimento,
avaliación, e modificación. Como tamén é fundamental que o propio sector poida
valorar os efectos do Plan mediante a observación retrospectiva.

Por outra banda, a xuntanza anual é unha ferramenta que pode permitir a corrección das
medidas a adoptar en función dos seus resultados e da evolución do sector. Deste xeito,
o PDAE adquire unha estrutura dinámica que o fai moi versátil, coa conseguinte mellora
esperábel dos resultados.

Planificación

actor cofin. So imp urx 2007 2008 2009 2010
MR 1 2000 2000 2000 2000

Artellamento administrativo
Consellería do Medio Rural

Criterio de avaliación
Número de xuntanzas realizadas: 2 anuais

Observación

Nome da acción LEA: 1.2.6
Mellora da páxina web do CRAEGA

Descrición
As melloras a realizar afectan ás cuestións seguintes, sempre con respecto estricto á
lexislación sobre protección de datos de carácter persoal:

- formato do listado de operadores, doado de manexar e exportar
- listado de puntos de venda
- listado de colectivos sociais implicados na produción ecolóxica
- listado de grupos de investigación, proxectos en marcha e publicacións galegas
- Caderno de calidade resumido e íntegro, agás nos aspectos que non son de

ámbito público segundo a normativa 45011.
- Listado de eventos e feiras con destino a consumidores
- Listado de eventos e feiras profesionais
- Dados do observatorio de prezos ou lonxa virtual (LEA: 6.1.1)
- Ligazón coa páxina da Consellería do Medio Rural
- Creación dun foro onde comunicar experiencias, inquedanzas, denuncias...
- Seción de noticias relacionadas coa P.E.
- Que se colguen as memorias anuais, incluíndo as contas e as actividades

realizadas.

Xustificación
Unha parte importante dos contidos que se citan aquí pódese atopar actualmente na
páxina web do CRAEGA, pero poden ser mellorados para unha mellor accesibilidade.
Poderíase aumentar deste xeito o contacto entre consumidores, produtores e o
CRAEGA, e potenciar así o impacto da páxina sobre a produción ecolóxica.

Planificación3

actor cofin. So Imp. urx 2007 2008 2009 2010
MR S 1 1 **** **** **** ****

Artellamento administrativo
CRAEGA

Criterio de avaliación
Número de actualizacións: 1 revisión mensual

Observación

3 Pendente de orzamentar en informática canto podería costar a posta ao día da pax web do craega.
Orzamentala e ollo ao S que o haberá que suprimir.

Nome da acción LEA: 2.1.1
Fomento do asociacionismo en comercialización de kiwi.
Descrición
Fomento do asociacionismo comercial en zonas de grande produción, en especial a zona
sudoeste.
Priorización no acceso a liñas de axudas para a compra e emprego en común de
maquinaria de selección, clasificación, conservación e envasado de kiwi para a súa
venda posterior en común. 4

Xustificación
A produción de kiwi ecolóxico non atravesa o seu mellor momento, a pesar do potencial
detectado. Existe pouca competencia neste sector. Os produtores que queiran vender o
seu produto máis o menos directamente tropezan con dous problemas: a clasificación do
produto e a súa conservación. Existe ademais unha grande carencia de formación
comercial dos produtores no caso do kiwi.

A proposta vai entón no senso de promover unha mellora das condicións de
presentación e conservación do kiwi, e proxecta a posibilidade de mellorar a renda
asociada, mediante a agrupación da oferta.

Planificación

Actor cofin. So imp urx 2007 2008 2009 2010
produción 50 1 10.000 20.000 5.000 5.000
MR 50 1 10.000 20.000 5.000 5.000

Artellamento administrativo
Acción  da  Consellería  do  Medio  Rural  a  través  do  traballo  das  OACs  para  a
identificación de grupos potenciais, e dinamización dos mesmos a través do fomento
das distintas opcións asociativas posíbeis.
Puntuación adicional das agrupacións de produtores e empresas de base asociativa que
decidan mercar material para a recolleita, selección, transformación e envasado do kiwi,
nas axudas para CUMAs e industrias, sempre e cando vaia acompañada dunha venda en
común.

Criterio de avaliación
Número de socios que comparten o material: 20
Creación de asociación de comercialización de kiwi: 1

Observación

4 O indicado no 2º parágrafo da descripción xa se está a cumplir.

Nome da acción LEA: 2.1.2
Fomento do asociacionismo en comercialización de castaña

Descrición
Priorización do acceso ás liñas de axudas para a compra e emprego en común de
maquinaria de recolección, selección, clasificación, conservación e envasado de castaña
para a súa venda posterior en común.
Fomento do asociacionismo comercial en zonas de grande produción, en especial a zona
centro de Ourense.

Xustificación
O estudio realizado mostra a necesidade de reconducir o labor realizado no ámbito da
produción de castaña. A castaña é un cultivo tradicional que na inmensa maioría dos
casos non precisa de modificación para recibir o aval de produto ecolóxico. No entanto,
é moi importante sinalar o nacemento recente dunha tendencia á intensificación
mediante o emprego de herbicidas nas plantacións. O souto é un elemento definitorio da
paisaxe e cultura galegas, á vez que unha boa medida de prevención de incendios. É
polo tanto necesario apoiar a reconversión á certificación ecolóxica.

A reconversión debe dar lugar á xeración de valor engadido para os produtores agrarios.
Actualmente, as vendas son moi individuais, con moita variabilidade de prezos e
calidades, de aí a necesidade de combinar o fomento da certificación co fomento do
artellamento do mercado correspondente, que debe pasar por unha organización efectiva
dos produtores.

A proposta vai neste senso, na medida en que promove unha mellora das condicións de
traballo, e proxecta a posibilidade de mellorar a renda asociada, mediante a agrupación
da oferta.

Planificación

Actor cofin. So imp urx 2007 2008 2009 2010
produción 50 1 5.000 10.000 5.000 5.000
MR 50  1 5.000 10.000 5.000 5.000

Artellamento administrativo
Acción  da  Consellería  do  Medio  Rural  a  través  do  traballo  das  OACs  para  a
identificación de grupos potenciais, e dinamización dos mesmos a través do fomento
das distintas opcións asociativas posíbeis.
Puntuación adicional das agrupacións de produtores e empresas de base asociativa que
decidan mercar material para a recolleita5, selección, clasificación, transformación e
envasado da castaña, nas axudas para CUMAs e industrias, sempre e cando vaia
acompañada dunha venda en común.

5 Comunicado a Fomento Asociativo para a súa inclusión, aínda que a Orde de Fomento exclúe a
transformación, polo que só se podería auxiliar a maquinaria para a recolleita.

Criterio de avaliación
Número de socios que comparten o material: 50
Creación de asociación: 1

Observación
A Administración debe establecer os mecanismos de control pertinentes para asegurarse
de que o asociacionismo promovido sexa real, con venda en común a través de canles
comúns, e que non se trate unicamente de creación de estrutura asociativa para o cobro
da subvención.

Nome da acción LEA: 2.1.3
Fomento da compra de maquinaria de produción ecolóxica para o seu emprego en
común polos produtores ecolóxicos e non ecolóxicos.

Descrición
Priorización dentro das axudas ás CUMAs para a compra deste material
(escarificadores, binadoras, compostadoras; exclúese maquinaria de control de malas
herbas por calor), por parte de agrupacións de produtores ou empresas de servizos
agrarios convencionais.
Realización de campaña de difusión sobre o emprego dese material

Xustificación
A práctica da compostaxe moderna é algo aínda moi descoñecido para explotacións de
certa dimensión, como son as de carne e leite. É moi probábel que a medio prazo, como
resultado da transferencia de tecnoloxía en produción ecolóxica que suporá o Plan, se
tenda a unha reducción da produción de xurro e un aumento da produción de esterco. As
compostadoras-volteadoras cobrarán entón máis papel, mesmo en produción
convencional. Tamén hai que contar co incremento da recollida de biomasa, que nunha
parte será compostada, precisándose este material.

Coa próxima prohibición da atracina en cultivo de millo, será preciso realizar labores
con escarificador e binadora. O escarificador é ademais unha ferramenta de moito
interese no manexo das malezas en cultivos extensivos e no manexo das praderías.
Introducir xa este material é adiantarse aos tempos vindeiros, garantía, pois, de mellores
resultados técnicoeconómicos.

Este tipo de maquinaria non é asequíbel para os colectivos de produtores ecolóxicos,
demasiado pequenos. Por outra banda, é un material de sumo interese na reducción do
impacto ambiental da produción convencional. Por estas razóns se propón que as axudas
vaian dirixidas ás agrupacións convencionais.

Planificación

Actor cofin. So imp Urx 2007 2008 2009 2010
Produción 50 20.000 30.000 30.000 30.000
MR 50 20.000 30.000 30.000 30.000

Para a difusión:

Actor cofin. So imp Urx 2007 2008 2009 2010
MR 3.000 3.000 3.000 3.000

Artellamento administrativo
Aumento de puntuación nas axudas para CUMAs, e tamén para as empresas de servizos
agrarios para a compra deste material.

Traballo de difusión coas distintas estruturas organizativas de produtores

Criterio de avaliación
Número de explotacións atendidas: mínimo 200 anuais
Realización da campaña

Observación

Nome da acción LEA: 2.2.1
Desenvolvemento das Axudas Agroambientais6

Descrición
Desenvolvemento para Galicia das Axudas Agroambientais. Sinálanse os criterios
seguintes, que deberán ser estudiados en cada momento do proceso de definición das
Axudas Agroambientais:

- manter os importes máximos permitidos
- fixación dunha contía máxima por explotación
- revisión de acordo coa nova normativa da aplicación práctica das medidas e dos

requirimentos burocráticos das mesmas en vista da súa maior simplificación
- solicitude  de  ampliación  de  contía  máxima  para  as  explotacións  de  horta  e  de

froiteiras en espaldeira
- ampliar as liñas e o número de beneficiarios

As medidas agroambientais  serán amplamente difundidas nas comunidades de montes,
en especial aquelas medidas relacionadas co manexo dos pastos. O obxectivo final é a
recuperación de sistemas de produción agrosilvopastorís tradicionais adaptados ás
condicións socioeconómicas actuais.

Xustificación
As AA deben ir destinadas a fomentar un tecido produtivo autónomo, e deben tender a
asegurar a futura viabilidade económica das explotacións nos sistemas produtivos
elixidos.
Pola outra banda, é necesario fixar contías máximas por explotación, co obxectivo dun
maior equilibrio orzamentario.
Finalmente, debe ser revisado o artellamento burocrático para minorar o seu peso.
No contexto galego, as explotacións de horta e froita son pequenas, están moi dispersas
e pouco artelladas, como o mercado. Como consecuencia, os diferenciais nos custos de
produción trala reconversión son moito máis altos que en zonas de maior tradición
produtiva de horta e froita, polo que se irá ás máximas axudas permitidas.

Planificación

Actor cofin. So Imp urx 2007 2008 2009 2010
MR 1 1 850.000 1.200.000 1.500.000 2.000.000

Artellamento administrativo
Consellería do Medio Rural

Criterio de avaliación
Gasto do orzamento provisional: 100%

Observación

6 Varias das peticións formuladas xa están recollidas (p.e. manter os importes máx. permitidos ou o
último parágrafo da xustificación)

Notar que as explotacións de mazás e castañas non se ven prexudicadas pola aplicación
destes criterios, xa que van compensadas por outras medidas: gratuidade da certificación
(LEA: 2.3.3) e axudas para a comercialización en común (LEA: 2.1.2).

Nome da acción LEA: 2.3.1
Apoio ás melloras técnico-economicas das explotacións adicadas a agricultura e
gandería ecolóxicas

Descrición
Priorizar dando o maior apoio a aquelas producións ecolóxicas con maiores dificultades
de implantación: horta, froiteiras en plantación moderna, mel.

Pleno desenvolvemento das axudas por programas de calidade (medida 132 do Plan de
Desenvolvemento Rural de Galicia, en adiante PDR) para asegurar que as explotacións
de horta poidan percibir a contía máxima.

Desenvolvemento das axudas para benestar animal (medida 215 do PDR, que se refire
sobre todo a porcino e aves, aínda que tamén a becerros para cebo que pasten, e a 214,
Agroambientais, que inclúe o benestar dos bovinos) para as ganderías ecolóxicas.

Xustificación
As explotacións de horta galegas son polo xeral moi pequenas. No entanto, os
produtores ecolóxicos de horta son moi dinámicos e constitúen un factor moi importante
no despegue da produción. Asemade, son unha peza absolutamente clave no
desenvolvemento dos mercados galegos e das canles de comercialización curtas.

Pola  contra,  son  as  explotacións  que  máis  problemas  de  rendibilidade  teñen,  debido  á
que traballan con produtos moi perecedoiros, con producións moi atomizadas, e en
competencia con un alto nivel de autoconsumo e produtos do pais. A reconversión á
produción ecolóxica de horta sube os custos de produción durante os primeiros anos, ate
que a explotación empece a controlar as técnicas.

É polo tanto moi importante que se eleve en grande medida o nivel de axudas a recibir
por estes produtores. Deste xeito, teremos un incentivo á produción que debería permitir
que os produtores e produtoras aceiten arriscar un pouco máis e cultivar superficies
maiores, aumentando así o volume de produción ofertada.

Dado que existe tamén un colectivo importante de produtores de horta ecolóxica para
autoconsumo, será preciso dirixir estas axudas fundamentalmente ás explotacións
profesionais que podan demostrar que unha parte dos seus ingresos proceden desta
actividade

Planificación

Actor cofin. So imp urx 2007 2008 2009 2010
MR 1 1 150.000 200.000 250.000 350.000

Artellamento administrativo
Consellería do Medio Rural

Criterio de avaliación
Número de explotacións de horta ecolóxica atendidas: 50

Nome da acción LEA: 2.3.2
Discriminación positiva no futuro banco de terras para as explotacións ecolóxicas7

Descrición
As explotacións de carne e leite deben ser priorizadas, así como as explotacións de horta
no caso de persoas mozas.

Proponse puntuar máis as explotacións ecolóxicas no caso de elaboración de criterios
para o acceso a terras do banco.

Xustificación
Xa son moi coñecidas as limitacións de superficie que padecen as explotacións galegas,
e a súa mala estrutura, sendo ambas cousas un factor de primeira orde na reducción de
custos de produción.

Planificación

actor cofin. So imp urx 2007 2008 2009 2010
MR S 1 1 **** **** **** ****

Artellamento administrativo
Consellería do Medio Rural.

Criterio de avaliación
Incorporación do criterio na normativa

Observación

7 Xa se está a cumplir

Nome da acción LEA: 2.3.3
Gratuidade da certificación e das análises8

Descrición
Pagamento aos produtores agrarios inscritos no CRAEGA de todos os custos de
certificación da súa produción, análises a realizar e, en xeral, do sobrecusto que supón a
certificación (medida 132 do PDR galego co tope de 3.000€/ano e explotación).
Asegurar que as explotacións de horta ecolóxica poidan percibir o importe máximo.

Xustificación
Existe gran malestar por parte dos produtores e produtoras, dado que eles son “quen non
contaminan pero pagan”. Redúcese así o emprego da venda certificada, reducindo a
difusión da certificación, e xerando problemas no sistema de certificación vía control de
facturación. Na actualidade, só son compensados ao 50% os produtores que poden
solicitar axudas ao abeiro da orde de programas agrarios, que non son todos.

Planificación

Actor cofin. So imp urx 2007 2008 2009 2010
MR 1 1 60.000 80.000 95.000 100.000

Artellamento administrativo
Consellería do Medio Rural.

Criterio de avaliación
Pagamento do 100% dos custos de certificación dos operadores.

Observación

8 pola normativa comunitaria terán que pagar en principio pero logo serán compensados, previa
solicitude, dos gastos habidos ata o tope indicado de 3.000 €.

Nome da acción LEA: 2.3.4
Discriminación positiva da produción ecolóxica e mellora de imaxe.

Descrición
Discriminación positiva da produción ecolóxica en todas as axudas da Consellería do
Medio Rural en que sexa factíbel pola natureza da liña de axuda.

Traballo da Consellería do Medio Rural con todas as consellerías con actuación directa
ou  indirecta  no  ámbito  rural  para  que  establezan  tamén  criterios  de  discriminación
positiva.

Elaboración de directrices internas á Consellería do Medio Rural para que, de xeito
xenérico, a produción ecolóxica sexa difundida en senso positivo, como “imaxe de
marca” da citada consellería. Esta medida pode ser asemellada ás directrices xerais
tendentes a coidar a igualdade de xénero nas comunicacións e accións da Xunta de
Galicia.

Xustificación
Pola dispersión das explotacións, o capital reducido de moitas delas, ou as
características propias das necesidades deste tipo de produción, a produción padece dun
agravio comparativo no acceso ás axudas (programas de mellora ou CUMAs, por
exemplo), que é preciso superar.

Pola outra banda, dado o maior nivel de esforzo para a produción e de beneficio para a
sociedade, a produción ecolóxica debe recibir un nivel de axuda moi superior ao resto
de producións, mesmo as producións de calidade ou as producións integradas.

Planificación

actor cofin. So imp urx 2007 2008 2009 2010
MR S 1 1 **** **** **** ****

Artellamento administrativo
Consellería do Medio Rural

Criterio de avaliación
Porcentaxe de normas con discriminación positiva: 100% das que sexa posíbel

Observación

Nome da acción LEA: 3.1.19

Identificación e dinamización de explotacións e grupos con potencial de reconversión á
produción ecolóxica.

Descrición
Preténdese identificar as explotacións con potencial de reconversión e os grupos con
potencial de funcionamento, de dinamizar o funcionamento destes axentes sociais, e de
levar a cabo un apoio con seguimento das experiencias que xurdan destes grupos.

Este traballo debe ser especialmente intenso no sector lácteo, e en xeral debe ser
realizado en coordinación co estudo de planificación de producións estratéxicas (LEA:
3.5.1)

Pretende tamén pór un persoal técnico especializado en agricultura ecolóxica que teña
un ou mais días á semana en cada Oficina Agraria Comarcal, para asesoramento en
cuestión de agricultura ecolóxica.

Xustificación
Na actualidade, o asesoramento ás explotacións non existe. O corpo técnico que traballa
nas explotacións ten obxectivos fundamentalmente comerciais, e carece frecuentemente
de obxectividade e visión de conxunto. Por outra banda, os produtores e produtoras non
están polo de agora dispostos a pagar por un servizo que non entenden como algo útil,
de aí a necesidade de ofertar este servizo público. Finalmente, a dinamización social é
absolutamente necesaria se se quer realizar un desenvolvemento da produción, que
necesita de impulsos de fóra do sector produtor.

Planificación

Actor cofin. So imp urx 2007 2008 2009 2010
MR S 1 1 **** **** **** ****

Artellamento administrativo
Consellería do Medio Rural.

Criterio de avaliación
Creación de estruturas en cada OAC.

Observación
A lexislación sobre aconsellamento, próxima a saír, prevé o uso do recurso do
asesoramento  con  entidades  rexistradas  para  tal  fin,  o  custo  das  cales  seríalles
subvencionado, previa petición, aos usuarios que se acosellaran con esas entidades, co
cal o máis probable é que se dea satisfación a esta demanda por esta vía.

9 Nun primeiro intre igual costa poñela en marcha por falta de persoal con experiencia, pero os cursos
programados poderán axudar a acadar os obxectivos a medio prazo.

Nome da acción LEA: 3.2.1
Presencia nos medios de comunicación do agro

Descrición
Fomento e difusión dunha imaxe positiva da produción ecolóxica, nos medios de
comunicación ligados ao agro: programas de radio, revistas, etc...
Estas accións deberán ser deseñadas e planificadas anteriormente a través dun plan de
difusión específico.

Xustificación
Necesidade de aumentar a lexitimidade e status da produción ecolóxica, así como o
coñecemento da súa realidade técnica.

Planificación

Actor cofin. So Imp urx 2007 2008 2009 2010
MR  S 1 **** **** **** ****

Artellamento administrativo
Consellería do Medio Rural e CRAEGA con colaboracións

Criterio de avaliación
Número de accións de comunicación: 1 bimensual

Observación

Nome da acción LEA: 3.2.2
Elaboración de cursos “on line” sobre agricultura ecolóxica.

Descrición
Elaboraranse cursos “on line” sobre agricultura ecolóxica. No primeiro ano realizarase
un curso de carácter xeral no que se darán a coñecer as principais técnicas de produción.
Nos anos seguintes realizaranse cursos de especialización en gandería, horta e viñedo.

Xustificación
Debido  á  gran  dispersión  da  poboación  en  Galiza,  e  co  fin  de  facilitarlle  o  acceso  á
formación  en  produción  ecolóxica,  preséntase  a  realización  de  cursos  “on  line”  como
alternativa.

Planificación

actor cofin. So imp urx 2007 2008 2009 2010
MR 1 1 30.000 25.000 25.000 25.000

Artellamento administrativo
Consellería do Medio Rural.

Criterio de avaliación
Número de persoas que reciben formación.

Observación
As accións formativas serán financiadas polo fondo FEADER dentro do Programa de
Desenvolvemento Rural de Galiza 2007-2013.

Nome da acción LEA: 3.2.3
Fomento da presencia dunha área temática na Semana Verde

Descrición
Especial dedicación na Semana Verde ao redor da temática da produción ecolóxica.
Servizo de restauración ecolóxica
Fomento da asistencia de produtores ecolóxicos galegos
Combinación con sesións de formación especialmente dedicadas á produción ecolóxica.
En especial, realización dun curso de alto nivel (LEA: 3.2.4).
Combinar cunha xuntanza estatal ou europea ligada ao tema (Rede de sementes,
Federación de consumidores...).

Xustificación
Velaí outra medida para equiparar a produción ecolóxica ao resto das producións en
canto á súa seriedade e bagaxe tecnolóxico e científico.

Planificación

actor cofin. So imp urx 2007 2008 2009 2010
MR 1 20.000 20.000 20.000

Artellamento administrativo
Consellería do Medio Rural

Criterio de avaliación
Por ano:
Presencia da área temática
Sesión de formación: 3 charlas
Restauración ecolóxica: 1 posto
Convocatoria de xuntanza: 1

Observación

Nome da acción LEA: 3.2.4
Declaración de Galicia como zona libre de transxénicos

Descrición
Incorporación á Rede Europea de zonas libres de transxénicos.

Xustificación
Se ben non se trata dunha medida de protección contra a contaminación das parcelas de
produción ecolóxica como tal, esta medida é unha ferramenta de promoción da
intencionalidade política de protección da produción ecolóxica.

Planificación

actor cofin. So Imp urx 2007 2008 2009 2010
MR S ****

Artellamento administrativo
Consellería do Medio Rural

Criterio de avaliación
Incorporación á rede Europea

Observación

Nome da acción LEA: 3.3.1
Fomento da formación en materias relativas a agricultura ecolóxica para agricultores/as.

Descrición
Fomentarase a formación en materias relativas á agricultura ecolóxica mediante a
priorización desta temática na adxudicación dos cursos subvencionados. Nestes,
tentarase conexionar a investigación, experimentación e formación, e as prácticas serán
un compoñente fundamental a considerar como elemento de traballo.

Unha vez realizada a acción 3.3.4. (Plan de formación de formadores en produción
ecolóxica) contarase cun corpo de persoas capacitadas para levar a cabo as accións
formativas. Na impartición das mesmas contarase coa colaboración de labregos e
labregas con experiencia acreditada de produción ecolóxica.

Nos cursos de incorporación á empresa agraria e de aplicadores de produtos
fitosanitarios introducirase información relativa ás técnicas de produción ecolóxica.

Entre os cursos deberanse dar dous de alto nivel en produción de leite e horta que
poderían ir acompañados de senllas viaxes a países europeos con condicións produtivas
non moi distintas ás galegas.

Xustificación
O agricultor ou gandeiro, na maior parte dos casos, non ten coñecemento sobre
agricultura ecolóxica, e en moitos casos é difícil o cambio de mentalidade. Esta acción
concíbese como parte do entramado de accións de difusión necesarias para un aumento
do coñecemento desta produción.

Os produtores de leite e horta son os que máis anuncian a necesidade de formación, o
que aconsella a realización destes cursos. A maiores, formarán parte da estratexia de
fomento do status da produción ecolóxica. A realización de viaxe ao estranxeiro ten
como obxectivo reforzar o peso da imaxe positiva da produción ecolóxica.

Planificación

actor cofin. So imp urx 2007 2008 2009 2010
MR S 1 1 50.000 40.000 40.000 40.000

Artellamento administrativo
Consellería do Medio Rural

Criterio de avaliación
Número de cursos subvencionados que teñan relación coa produción ecolóxica.
Inclusión de temática relativa á produción ecolóxica no temario de determinados cursos
de formación esixíbel.

Observación

Realización dun mínimo de 25 cursos específicos sobre agricultura ecolóxica, cada ano.
O número estimado de alumnos/as é de 500 persoas.

As accións formativas serán financiadas polo fondo FEADER dentro do Programa de
Desenvolvemento Rural de Galiza 2007-2013.

Nome da acción LEA: 3.3.2
Curso de incorporación á agricultura ecolóxica

Descrición
Curso de introducción á produción ecolóxica, cunha duración de 250 h, dirixido ós
futuros agricultores ecolóxicos inscritos

Xustificación
A enquisa realizada para a elaboración do PDAE mostra claramente o descoñecemento
que teñen as explotacións ao inicio da transición, e mesmo mostra como despois de
varios anos é cando se entende realmente o que é a produción ecolóxica e o que
significa. Para que os medios destinados a estes agricultores (organismo certificador,
subvencións...) no periodo de tempo da transición sexan efectivos, faise necesario que
exista esta concienciación dende o momento en que se decide a inscrición como
produtor ecolóxico.

Planificación

actor cofin. So Imp urx 2007 2008 2009 2010
MR 1 1 17.000 17.000 17.000

Artellamento administrativo
Consellería de Medio Rural e colaboracións externas.

Criterio de avaliación
Número de asistentes que reciben formación para incorporarse á actividade de
produción ecolóxica.

Observación
Haberá posibilidade de homologar cursos de produción ecolóxica realizados con
anterioridade.
As accións formativas serán financiadas polo fondo FEADER dentro do Programa de
Desenvolvemento Rural de Galiza 2007-2013.

Nome da acción LEA: 3.3.3
Fomento da formación e información en materias relativas a agricultura ecolóxica
dirixida a persoal técnico da Xunta de Galiza

Descrición
Realización de cursos de formación continua de 60 h destinado ao persoal técnico da
Xunta de Galiza. Dito curso debe dar a coñecer as posibilidades reais que teñen os
métodos de cultivo ecolóxico e a súa incidencia na calidade dos alimentos, así como as
diferentes técnicas da produción ecolóxica.

Xustificación
Unha vez coñecidos os problemas plantexados pola agricultura convencional, é preciso
fomentar entre o corpo técnico da Xunta de Galiza unha maior conciencia sobre a
importancia da produción ecolóxica.

Planificación

Actor cofin. So Imp urx 2007 2008 2009 2010
MR 1 1 6.000 6.000 6.000

Artellamento administrativo
Consellería do Medio Rural en colaboración coa Escola Galega de Administración
Pública.

Criterio de avaliación
Número de persoas que reciben formación.

Observación
As accións formativas serán financiadas polo fondo FEADER dentro do Programa de
Desenvolvemento Rural de Galiza 2007-2013.

Nome da acción LEA: 3.3.4
Plan de formacion de formadores en produción ecolóxica

Descrición10

Realización de cursos modulares de 200 h de duración a fin de capacitar a persoal
técnico para impartir accións formativas en materia de agricultura ecolóxica.

Os cursos irán dirixidos a persoal titulado en especialidades agrarias, tendo preferencia
aqueles que se atopen en situación de desemprego.

As persoas que superen a avaliación final do curso terán preferencia para participar
como profesorado colaborador nas accións formativas impulsadas pola Consellería do
Medio Rural.

Dimensión:
Formación e reciclaxe de 20 persoas anuais

Xustificación
Medida que permita dispor dun corpo de persoas capacitadas para levar a cabo as
accións formativas ás que alude o Plan.

Planificación

Actor cofin. So imp urx 2007 2008 2009 2010
MR 1 1 50.000 50.00 50.00 50.00

Artellamento administrativo
Consellería de Medio Rural con colaboración externa

Criterio de avaliación
Número de persoas que reciben formación.

Observación
As accións formativas serán financiadas polo fondo FEADER dentro do Programa de
Desenvolvemento Rural de Galiza 2007-2013.

10 O curso clásico de formación de formadores adoita ser de didáctica. O concebido neste plan, polo
contrario, tería un enfoque de orientación máis técnica para infundir confianza nos técnicos e capacitalos
para a divulgación.

Nome da acción LEA: 3.3.5
Fomento dunha rede de explotacións ecolóxicas colaboradoras en materia de formación,
experimentación e transferencia tecnolóxica.

Descrición
Establecemento  dunha  rede  de  explotacións  de  demostración  para  a  formación  e  a
transferencia de tecnoloxía en produción ecolóxica.

Estas explotacións deberán formar parte dunha Asociación de Xestión de Explotacións
(AXE) para o estudo da rendibilidade da produción ecolóxica, e aportarán os datos
tecnico-económicos que se obteñan.

Estas explotacións recibirán visitas regulares servindo como axentes colaboradores na
transferencia de tecnoloxía, así como participantes en actividades de formación. Como
compensación pola colaboración recibirán unha indemnización económica.

Dimensión:
O número de explotacións colaboradoras será suficiente para representar as diferentes
orientacións produtivas, cun mínimo de 3 explotacións/orientación.

Xustificación
A participación de tódolos axentes implicados no sector considérase esencial dentro das
accións de formación e investigación, debendo formar parte activa das mesmas.

Planificación

Actor cofin. So imp Urx 2007 2008 2009 2010
MR 1 1 30.000 30.000 30.000 30.000

Artellamento administrativo
Consellería do Medio Rural con colaboración externa.

Criterio de avaliación
Entrega anual dun informe de xestión de cada unha das explotacións
Número de visitas de grupo a cada explotación e por ano: 1

Observación

Nome da acción LEA: 3.4.1
Fomento de entidades de asesoramento

Descrición
Desenvolvemento da medida 114 e 115 do Programa de Desenvolvemento Rural de
Galicia.
Fomento de entidades para o asesoramento e xestión a explotacións ecolóxicas

Xustificación
Esta medida permitiría ás explotacións dispor dun asesoramento e xestión minimamente
desligado de obxectivos comerciais

Dado o baixo desenvolvemento da produción ecolóxica, é necesario completar esta
medida con outras que permitan o asentamento de entidades asesoras especializadas.

Planificación

actor cofin. So imp Urx 2007 2008 2009 2010
Empresas 50 150.000 200.000 225.000 250.000
MR 50 150.000 200.000 225.000 250.000

Artellamento administrativo
Consellería do Medio Rural

Criterio de avaliación
Número de profesionais empregados

Observación
Este tipo de medidas están contempladas no PDR e o financiamento do asesoramento
virá tanto a través de axudas directas ás entidades como a través de axudas indirectas
mediante os pagamentos por servizo recibido realizados polos produtores.

Nome da acción LEA: 3.4.2
Implicación  dos  centros  de  formación  e  experimentación  agraria  da  Consellería  do
Medio Rural na produción ecolóxica

Descrición
Especialización dun centro de formación e experimentación agraria da Consellería do
Medio Rural en produción ecolóxica. Nas instalacións do centro os agricultores poderán
coñecer in situ os resultados derivados da experimentación e demostración, favorecendo
desta maneira a formación desenvolvida na escola. No resto dos centros a formación e
experimentación en produción ecolóxica será considerada na elaboración do programa
anual de formación continua, experimentación e transferencia de tecnoloxía.

Xustificación
Alén das explotacións ecolóxicas colaboradoras (LEA: 3.3.5), é necesario dispor da
implicación dos centros de formación e experimentación para a realización de proxectos
demostrativos, e facilitar desta maneira a formación e divulgación dos mesmos.

Planificación

Actor cofin. So imp urx 2007 2008 2009 2010
MR S 1 **** **** **** ****

Artellamento administrativo
Consellería de Medio Rural

Criterio de avaliación
Establecemento dun centro de formación e experimentación agraria como referencia na
produción ecolóxica e introducción de formación relacionada coa materia nos restantes
centros.

Observación



PLAN DE DESENVOLVEMENTO DA AGRICULTURA ECOLÓXICA GALEGA
                      Páx.81

Nome da acción LEA: 3.4.3
Aumento da dotación ao laboratorio agrario e fitopatolóxico de Galiza

Descrición
Dotar aos laboratorios dos medios humanos e materiais necesarios para reducir ao
mínimo os tempos de espera nas análises químicas e fisicoquímicas que se realizan:
análises de solo, análises foliares, análises de residuos de produtos fitosanitarios,
diagnósticos fitopatolóxicos, etc.

Xustificación
Os servizos prestados polo laboratorio agrario e fitopatolóxico de Galiza, a través das
análises realizadas, considéranse como unha ferramenta indispensable á hora de tomar
certas decisións nunha explotación. Faise necesario mellorar a dotación de medios
humanos e materiais para acortar os tempos de prestación destes servizos e así
conseguir que os resultados cheguen ó destinatario co tempo necesario para adoptar as
medidas oportunas.

Planificación

actor cofin. So imp urx 2007 2008 2009 2010
MR 1 1 87.000 120.000 120.000 120.000

Artellamento administrativo
Consellería de Medio Rural

Criterio de avaliación
Tempo medio de espera entre recepción e envío de resultados.

Observación
A mellora no funcionamento do laboratorio resulta absolutamente imprescindible para o
sector da AE.

Nome da acción LEA: 3.5.1
Estudo e elaboración de plans parciais de desenvolvemento de actividades produtivas
específicas

Descrición
Definición das potencialidades produtivas do territorio en materia de produción
ecolóxica. Asemade, definición das actividades produtivas excedentarias que poidan
precisar un maior desenvolvemento industrial para a transformación

A modo indicativo sinalamos a necesidade de estudiar os seguintes cultivos: cítricos,
pera e mazá de mesa, cereais, patacas, materias primas para alimentación animal. Cada
plan parcial incluirá a estratexia de difusión e implantación de cultivo en cada zona.

O coñecemento actual da produción ecolóxica suxire a necesidade de elaboración
inmediata dos seguintes plans sectoriais:

- produción de cereais e graos para a alimentación animal, a asociar con manexo
de montes veciñais (rotacións de longa duración, manexos agrosilvopastorís).
Tamén merecen ser contempladas especificamente as zonas de Monforte de
Lemos e da Limia. Inclúese tamén a produción de trigo do país para a
alimentación humana.

- Plan de desenvolvemento da castaña ecolóxica (Verín - a Gudiña; o Caurel) en
acordo  coa  futura  Indicación  Xeográfica  Protexida  “Castaña  de  Galicia”,  e  do
kiwi ecolóxico (zona sudoeste), en relación coas accións de fomento asociativo
(LEA: 2.1.1 e 2.1.2).

- Plan de desenvolvemento da produción de horta ecolóxica na zona de Ordes-
Betanzos e en xeral na zona sudoeste de A Coruña

- Plan de desenvolvemento da produción de leite ecolóxico na zona da Terra Cha
(Meira-Pastoriza-Cospeito), do Deza e zona de confluencia das provincias de
Lugo, Coruña e Pontevedra (Friol-Melide-Palas de Rei...)

- Plan de desenvolvemento da produción caseira de ovos ecolóxicos en
plantacións de froiteiras.

- Estudo detallado do caso do porco celta

Xustificación
O potencial produtivo galego está totalmente desaproveitado. Estes estudos deben ir
relacionados co estudo de mercado (LEA: 6.1.1), e despois deste co obxectivo de que se
maximice a produción de alimentos para o mercado galego.

Planificación

Actor cofin. So imp urx 2007 2008 2009 2010
MR 1 1 45.000 30.000 15.000

Artellamento administrativo
Contratación do estudio

Criterio de avaliación
Elaboración do informe

Observación
Os plans parciais que se citan só deben servir para demostrar que existe un coñecemento
xa amplo das necesidades. Cada plan parcial debe ser caracterizado moito máis.
O  ano  2007  non  se  orzamenta  porque  previamente  debe  estar  feito  o  estudo  do  LEA
6.1.1

Nome da acción LEA: 3.5.2
Fomento da produción de plantas e sementes ecolóxicas, e da cría de pitos de 1 día.

Descrición
Puntuación máxima nos plans de mellora ás explotacións que se queiran dedicar á
produción de plantas e sementes ecolóxicas ou á cría de pitos dun día para suministrar
ás explotacións do sector.

Fomento da instalación ou reconversión de alomenos un viveiro de produción de plantas
ecolóxicas e unha granxa.

Xustificación
Mesmo se o ideal utópico “técnico” da produción ecolóxica sustentábel radica na
produción propia de sementes e plantas, e na cría propias dos pitos, a realidade actual
dista moito desta situación. O material actualmente empregado procede de fóra de
Galicia, ou é convencional, e de calidade moi variábel. Cómpre pois tentar remediar
esta situación.

Planificación

Actor cofin. So imp urx 2007 2008 2009 2010
Produción 50 1 1 20000 20000
MR 50 1 1 20000 20000

Artellamento administrativo
Acción da Consellería de Medio Rural, ben en colaboración con unha asociación de
produtores, ben a través dun proxecto piloto.

Criterio de avaliación
Instalación ou reconversión de alomenos un viveiro

Observación

Nome da acción LEA: 3.5.3
Fomento da produción ecolóxica no entorno dos parques naturais

Descrición
Estudo do potencial de produción ecolóxica na contorna dos parques naturais e outras
áreas protexidas galegas.

Xustificación
Frecuentemente a presencia dunha área protexida é fonte de conflicto coa produción
agraria, con fallos técnicos por ambas partes no deseño dun medio sustentábel. No
entanto, en non poucos casos a actividade agraria foi a que mantivo ate a data a paisaxe
que constitúe o atractivo turístico destas zonas. Á súa vez, os ingresos económicos
xerados polas áreas protexidas poden axudar a manter a poboación no rural. É, pois,
importante que se estude a posibilidade de limar as fontes de conflicto entre produción
agraria e protección da natureza, a través da implantación de sistemas produtivos
ecolóxicos que sexan rendíbeis.

Planificación11

Actor cofin. So imp urx 2007 2008 2009 2010
Medio Ambiente 50 50.000
MR 50 50.000

Artellamento administrativo
Contratación do estudio pola Consellería de Medio Rural e a de Medio Ambiente.

Criterio de avaliación
Entrega do informe

Observación

11 Está pendente do informe da C.M.A.

Nome da acción LEA: 3.5.4
Fomento da diversificación produtiva nas explotacións ecolóxicas de leite

Descrición

Liña de axudas proporcional, para as explotacións leiteiras que implanten nun mínimo
do 5% da SAU unha produción vexetal adicional certificada para a venda ou como
materia prima para produción. Por produción vexetal enténdese por unha banda os
prados e pradeiras, e pola outra os cultivos herbáceos agás o millo.

Fomento da transformación do leite na explotación.

Xustificación
Existe un risco serio de monocultivo de praderías en explotación de leite. Isto xera un
problema técnico (aumento de problemas de pragas e maior potencial de contaminación
por nitratos) á vez que un problema económico (dependencia dunha produción única) e
unha menor utilización dos recursos (menor productividade enerxética).

Pola outra banda, pola historia recente, a produción de leite tende a unha importación
moi importante de concentrados de fóra, algo que aumenta a dependencia e reduce a
rendibilidade económica das explotacións. A introducción de cultivos forraxeiros como
remolacha, patacas ou mesmo mesturas, debe ser fomentada.

Planificación

Actor cofin. So imp urx 2007 2008 2009 2010
Produción 50 10.000 10.000 10.000
MR 50 10.000 10.000 10.000

Artellamento administrativo
Acción da Consellería do Medio Rural

Criterio de avaliación
Porcentaxe de explotacións de leite acollidas á medida: 25%

Observación

Nome da acción LEA: 3.5.5
Elaboración dunha estratexia de fomento dun emprego racional dos medios químicos ao
conxunto da produción convencional.

Descrición
Elaboración dun plan, dentro das estratexias de Consellería de Medio Rural respecto do
desenvolvemento da agricultura sustentábel. O obxectivo será que se reduza o impacto
do uso dos fitosanitarios no ambiente dun xeito similar, como mínimo, ao que se fai coa
produción integrada. Para iso realizaranse cursos de horto familiar, viticultura, etc, para
este tipo de producións, enfocados para producións sustentables. Tamén se puxará
porque o carné básico de manipulador de produtos fitosanitarios poida chegar a este tipo
de producións de autoconsumo.

Xustificación
A agricultura familiar, coa aparición de multitude de tendas de venda de insumos, está a
perder cada vez máis o seu caracter ecolóxico, perdendo ese caracter “da casa”.
Comézase a botar herbicidas ás patacas e viñas, sobrefertilízase, etc. Ao ser para
autoconsumo é difícil de controlar pola autoridade competente. Se a  isto lle engadimos
que esta agricultura “da casa” é a que menos coñecementos ten no uso dos insumos,
acabamos chegando á conclusión de que debemos de corrixir todos estes defectos.

Planificación

Actor Cofin. So imp urx 2007 2008 2009 2010
MR S

Artellamento administrativo
Acción da Consellería do Medio Rural

Criterio de avaliación
Realización do plan.

Observación

 Nome da acción LEA: 4.1.1
Fomento da certificación de matadoiros de vacún

Descrición
Análise da localización óptima de matadoiros, e fomento da certificación daquelas
instalacións existentes nas zonas identificadas, baixo formas de traballo a maquía.

Rebaixar a actual porcentaxe ao 15% de facturación esixida para declarar as industrias
como ecolóxica.

Xustificación
O sacrificio de animais conforme á lexislación ecolóxica presenta problemas para os
matadoiros que non están interesados en volumes de produción tan pequenos. É
necesario, pois, incentivar a súa certificación.

Planificación

actor Cofin. So imp urx 2007 2008 2009 2010
produción 50 1 30.000 60.000 15.000 15.000
MR 50 1 30.000 60.000 15.000 15.000

Artellamento administrativo
Consellería de Medio Rural

Criterio de avaliación
Certificación de matadoiros de ovino, cabrún, aves: mínimo 2
Certificación de matadoiros de vacún: mínimo 2

Observación

Nome da acción LEA: 4.1.2
Legalización de instalacións de sacrificio caseiro, de transformación a pequena escala, e
envasado de ovos.

Descrición
Tras o desenvolvemento da Lei de Calidade Agroalimentaria no relativo aos produtos
artesanais e caseiros, do INGACAL, e as pertinentes modificacións lexislativas (LEA:
7.1.2. e 7.1.3), fomentaranse os investimentos en instalacións legais de sacrificio caseiro
de gando menor: aves, coellos, ovellas e cabras para a venda directa en mercados locais.

Xustificación
Na actualidade, debido ao modo de funcionamento dos matadoiros, non é practicamente
posíbel sacrificar cantidades pequenas de animais ecolóxicos, tendo en conta que os
lotes de animais ecolóxicos son moito menos homoxéneos. Cómpre, xa que logo, poder
legalizar  a  realización  de  sacrificios  caseiros  con  total  garantía  sanitaria.  É,  por  outra
banda, un método de fomento das canles de comercialización curtas.

Planificación

actor Cofin. So imp urx 2007 2008 2009 2010
MR  S 1 1 **** **** ****

Artellamento administrativo
Consellería do Medio Rural

Criterio de avaliación
Publicación dunha lexislación específica
Número de instalacións creadas: 10

Observación

Nome da acción LEA: 4.2.112

Fomento da transformación de produtos ecolóxicos

Descrición
Seguir coas liñas marcadas anteriormente nas axudas á agroindustria por parte da
Consellería do Medio Rural no senso de priorización na consecución de axudas. Insistir
en particular nas producións excedentarias (kiwi, leite, carne, etc...)

Xustificación
A transformación do produto ecolóxico galego en Galicia é garantía de maior
conservación do valor engadido, á vez que do aproveitamento da grande calidade
organoléptica dos alimentos galegos.

Planificación

Actor cofin. So Imp urx 2007 2008 2009 2010
MR 50 S 45.000 80.000 50.000 50.000
Produtores 50 45.000 80.000 50.000 50.000

Artellamento administrativo
Consellería do Medio Rural

Criterio de avaliación
Pode ser a porcentaxe de expedientes con investimentos en transformación. 100% dos
investimentos en transformación de produtos ecolóxicos priorizados.

Observación

12 Xa se está facendo

Nome da acción LEA: 5.1.1
Elaboración e distribución de material de difusión en puntos de venda

Descrición
Edición dun material publicitario e informativo sobre as características dos alimentos
ecolóxicos, sobre a súa forma de produción e sobre quen os produce. Pleno emprego
dos medios ofertados polo plan estatal de agricultura ecológica.

Distribución do material de difusión nos puntos de venda de alimentos ecolóxicos e para
os produtores que o soliciten. Estes puntos estarán previamente rexistrados pola
Consellería.

Distribución de pegatinas identificativas de punto de venda de alimento ecolóxico

Elaboración e distribución dun cartaz identificativo para os produtores que realicen
venda directa baixo a supervisión do Órgano de Control.

Xustificación

Os retallistas de alimentos ecolóxicos insisten na falla de información do consumidor.
Por outra banda, non sempre é doado que ese consumidor poida saber onde se vende o
alimento ecolóxico. Finalmente, nos sistemas de venda máis directos é moi importante
poder dispor da imaxe corporativa do CRAEGA.

Planificación

Actor cofin. So imp urx 2007 2008 2009 2010
MR 0 1 1 20.000 20.000

Artellamento administrativo
Consellería do Medio Rural, en colaboración coas agrupacións de consumidores, os
grupos dinamizadores e/ou mediante contratación

Criterio de avaliación
Número de puntos de venda identificados e receptores de material de difusión

Observación

Nome da acción LEA: 5.1.2
Realización de accións publicitarias e de desenvolvemento de mercados

Descrición
Cofinanciamento de programas de accións publicitarias levadas a cabo por agrupacións
de produtores ecolóxicos, polo CRAEGA ou polos produtores de carne de vacún en
especial.

Xustificación
A produción de carne ten un volume suficiente como para poder facer fronte a unha
campaña xenérica de certa dimensión. As agrupacións de produtores poden levar a cabo
campañas de menor calibre, máis centradas nas súas posibilidades, pero non por iso
menos  eficaces.  En  ámbolos  dous  casos,  eses  actores  saben  máis  cá  propia
administración cales son as necesidades, de aí a necesidade de deixar este traballo nas
súas mans.

Planificación

Actor cofin. So imp urx 2007 2008 2009 2010
Produción 30 1 1 4.500 4.500 4.500 4.500
MR 70 1 1 10.500 10.500 10.500 10.500

Artellamento administrativo
Consellería de Medio Rural, CRAEGA, e colaboración con grupos de produtores

Criterio de avaliación
Número de consumidores implicados nas campañas.

Observación

Nome da acción LEA: 5.1.3
Elaboración dunha carpeta de recursos educativos

Descrición
Elaboración dun material de difusión xenérica da produción ecolóxica, con destino
fundamental  para  centros  educativos  e  garderías,  tanto  para  os  pais  coma  para  o
profesorado e os alumnos. Entrega deste material nos centros de educación ambiental.
Colaboración coa Consellería de Educación na elaboración e difusión deste material

Xustificación
A difusión da produción ecolóxica é unha tarefa de moi longo prazo. Os nenos e nenas
son o futuro do país, e por iso é importante introducir paseniño elementos de reflexión
sobre a producción e consumo ecolóxicos. Por outra banda, sábese que a preocupación
dos  pais  pola  saúde  dos  seus  fillos  e  fillas  é  un  factor  moi  importante  na  decisión  de
compra de alimentación ecolóxica. A información dos pais é pois un elemento de moito
interese de cara ao desenvolvemento do consumo.

Planificación

actor cofin. So imp urx 2007 2008 2009 2010
MR 1 50.000

Artellamento administrativo
Acción da Consellería de Medio Rural en colaboración coa Consellería de Educación, a
Consellería de Medio Ambiente e a Vicepresidencia.

Criterio de avaliación
Elaboración do material

Observación

Nome da acción LEA: 5.1.413

Fomento da presencia da agricultura ecolóxica en todos os centros de educación
ambiental dependentes da Xunta de Galicia

Descrición
Implantación en cada centro de educación ambiental dunha área de traballo coa
produción ecolóxica, con programación xustificativa: hortas ecolóxicas, colaboración
con labregos e labregas ecolóxicos da zona, charlas divulgativas, etc...

Xustificación
A protección do medio ambiente vese moitas veces desligada da alimentación e da
produción agraria. É preciso voltar a conectar o campo coa cidade e a alimentación coa
natureza. É mester tamén ensinar ao medio urbano que o medio ambiente é froito, en
boa medida, da actividade agraria.

Planificación

actor cofin. So imp urx 2007 2008 2009 2010
MR S 1 **** **** **** ****

Artellamento administrativo
Colaboración coa Consellería de Medio Ambiente

Criterio de avaliación
Posta en marcha da medida

Observación

13 Falar coa Consellería de M.A.

Nome da acción LEA: 5.1.5
Formación a vendedores e consumidores

Descrición
Realización de xornadas e cursos de formación sobre o modo de elaboración dos
alimentos ecolóxicos, as súas características, etiquetado e información ás persoas
consumidoras, etc...,  con destino a dependentes,  xefes de sección e cociñeiros,  escolas
de hostalería, xornalistas especializados en gastronomía, persoas consumidoras,
etc....Poderíase formalizar con convenios co Instituto Galego de Consumo e/ou escolas
de hostalería.

Xustificación
O alimento ecolóxico ten particularidades específicas que descoñece o consumidor
habitual. O vendedor tamén descoñece estas características, polo que non é apto para
vender o produto. Coñecer o produto e aprecia-lo é unha clave básica para a venda.
Desgraciadamente, os vendedores das grandes superficies (e non tan grandes)
descoñecen o produto que venden, co conseguinte freo ao crecemento do consumo. As
mesmas reflexións aplícanse aos axentes que poden realizar unha certa promoción dos
alimentos ecolóxicos.

Planificación14

Actor cofin. So imp urx 2007 2008 2009 2010
MR 1 **** **** **** ****

Artellamento administrativo

Criterio de avaliación
Número de asistentes aos cursos: mínimo 75 por ano

Observación

COMENTARIOS IGC:
O IGC pode participar ou organizar as actividades dirixidas ás persoas consumidoras,
concretamente nas materias sinaladas en azul no apartado de “descrición”. Quedarían
excluídas das actividades de formación do IGC os contidos relacionados coa
promoción do consumo dos produtos de producción ecolóxica con obxectivos de
incremento de producción ou venda que correspondería, tal e como entendemos, ás
administracións ou entidades responsables da promoción industrial e económica.
Podería asumir orzamentariamente o custo das actividades de formación artellado a
través dos correspondentes convenios ou acordos de colaboración que no seu día se
asinen.

14 Falta orzamentar. Falar con Edu.

Nome da acción LEA: 5.1.6
Campaña preparatoria en mass media

Descrición
Realización de accións de publicidade discreta que fomente unha imaxe positiva dos
alimentos ecolóxicos e os desligue da imaxe de produtos caros. Estas accións deben ser
orientadas máis ben á publicación de artigos e reportaxe, a un incremento da presencia
institucional da produción ecolóxica, antes que ser unha campaña de fomento directo do
consumo.

Nunha segunda fase, en función do incremento da produción, poderase realizar unha
campaña institucional máis intensiva orientada ao incremento do consumo (ver LEA:
5.1.7)

Xustificación
Practicamente todos os axentes consultados apuntan na necesidade de realizar algunha
campaña publicitaria de alcance, co obxectivo de dar a coñecer o que son os alimentos
ecolóxicos. Daquela, dada a pouca produción actual, non parece aconsellábel realizar
dita campaña, so risco de xerar unha demanda que o mercado non poida surtir con
alimentos galegos.

A solución adoptada radica no fomento da publicidade naqueles sectores produtivos que
dispoñen do volume suficiente de produción como para poder surtir o mercado, ou a
publicidade máis dirixida. Isto combínase cunha publicidade encuberta dirixida a crear
unha imaxe positiva dos alimentos ecolóxicos, unha creación de “conciencia ecolóxica”,
para recoller as palabras das persoas consultadas.

Planificación

actor cofin. So imp urx 2007 2008 2009 2010
MR 1 1 20.000  20.000

Artellamento administrativo
Acción da Consellería do Medio Rural e do CRAEGA con colaboración

Criterio de avaliación
Realización da campaña

Observación

Nome da acción LEA: 5.1.7
Campaña mass media

Descrición
Realización dunha campaña institucional xenérica de certo calibre, en medios
audiovisuais e prensa non especializada. Esta campaña non debe ser iniciada antes
dunha avaliación do volume de oferta dispoñíbel. Calcúlase a priori que non se debería
iniciar antes do ano 2008.

Xustificación
Unha vez iniciado o artellamento do mercado, unha vez postas en marcha as
ferramentas de distribución e de promoción da produción, recoméndase por en marcha
unha campaña que lle de un último pulo ao mercado de alimentos ecolóxicos.

Planificación

actor cofin. So imp urx 2007 2008 2009 2010
MR 1 60.000 60.000

Artellamento administrativo
Acción da Consellería do Medio Rural, CRAEGA e colaboracións

Criterio de avaliación
Realización da campaña
Consumidores alcanzados pola campaña: mínimo 500.000

Observación
A realización da campaña debe depender do crecemento da produción esperada.

Nome da acción LEA: 6.1.1
Estudo da demanda galega

Descrición
Estudo a realizar co fin de identificar a demanda actual e potencial do mercado a fin de
comparala coa oferta. Dará lugar a unha planificación estratéxica posterior (LEA:
3.5.1). Entre outros aspectos, deberanse estudiar as cuestións seguintes:

- Avaliación da posta en marcha dun observatorio estatístico de prezos en tempo
real

- Estudo do potencial de desenvolvemento de puntos de venda de consumidores
asociados, e localización dos mesmos

- Avaliación do interese das feiras regulares
- Estudo da viabilidade do comercio electrónico de proximidade e do servizo a

domicilio

Xustificación
O noso coñecemento sobre esta cuestión está moi fraccionado e carece de visión de
conxunto, algo que debe resolver o estudio. Intúese que o agroecosistema galego é apto
para surtir o mercado galego de moitos máis produtos dos que fornece na actualidade.

Planificación

Actor cofin. So imp urx 2007 2008 2009 2010
MR 1  1 45.000 45.000

Artellamento administrativo
Consellería do Medio Rural

Criterio de avaliación
Elaboración do informe

Observación

Nome da acción LEA: 6.2.1
Plan de axudas para a distribución local
Comunicación con D.X. de Comercio15

Descrición
Axudas para fomento da instalación de tendas especializadas, e/ou a mellora da calidade
do alimento distribuído. Dentro desta categoría, entendemos: cámaras frigoríficas,
sistemas de transporte isotermo ou frigorífico, balanzas, escaparates frigoríficos, carros-
expositores para venda en mercados, distribuidores de graneis, etc...
Inclúese tamén a cofinanciación do transporte frigorífico de alimentos frescos.
Especial fomento de instalación de carnicerías ecolóxicas

Xustificación
A distribución local en cantidades limitadas e a venda directa tropeza coa necesidade de
realizar investimentos non sempre asequíbeis nun primeiro momento. Eses materiais
permiten aumentar a calidade do produto (sen ruptura de cadeas de frío) e o incremento
da súa época de venda (almacenes, conservación en frío).
Pola outra banda, os custos de transporte son un freo moi importante, senón o máis
importante,  á  hora  de  distribuír  alimentos  ecolóxicos  frescos,  dado  que  incrementan  o
prezo do alimento cun mínimo de 0,2 €/kg, e ate 1€/kg ou máis. Fai falla, por
conseguinte, traballar sobre estes custos.

Planificación

Actor cofin. So imp urx 2007 2008 2009 2010
produción 50 1 **** **** ****
Industria 50 1 **** **** ****

Artellamento administrativo
Acción da Consellería de Innovación e industria

Criterio de avaliación
Número de puntos de venda novos ou que incorporan produtos ecolóxicos: 50
Número de carnicerías: mínimo 5

Observación
Está en marcha por parte da D.X. de comercio un plan de promoción do comercio rural
onde tería cabida a venda de productos locais, e entre eles, sinaladamente, os
ecolóxicos. A información facilitada pola direción xeral de comercio é a seguinte:

A Dirección Xeral de Comercio tén tres liñas de axudas nas  que se podería
contemplar a lea 6.2.1 "Plan de axudas para a distribución local" e que
serían:

     1) Axudas para a  modernización de comercios en zonas rurais para
concellos de menos de 10.000 habitantes ou para núcleos de poboación que

15  Pendente de falar coa D.X. de Comercio para poder orzamentar.

non superen os 1.500 habitantes, situados en municipios de máis de 10.000
habitantes sempre que o concello correspondente certifique o seu carácter de
núcleo rural. Esta axuda  contempla  a reforma de locais, o equipamento, as
campañas publicitarias e a compra de vehículos comerciais de ata 3.500
p.m.a.. e  aquí poderíamos incluír para o ano vindeiro a comercialización de
productos ecolóxicos coma un criterio para  avaliar  (positivo)  nas
solicitudes, sempre que cumpra os requisitos da orde, entre eles o nº de
habitantes.

     2) Axuda para a adecuación dos establecementos comerciais ao seu
contorno competitivo, dirixido a comerciantes retallistas para a  adquisición  de
equipos e aplicacións informáticas (dirixida tamén a comerciantes ambulantes),
caixas rexistradoras, terminais de punto de venda, sistemas de medición e
pesaxe, sistemas antifurto…

     3) Axuda para a mellora de calidade para pequenas e medianas empresas
para actuacións encamiñadas á obtención dun distintivo de calidade do
comercio galego, o fomento da creación e expansión de cadeas sucursalistas,
a adopción de medidas orientadas á protección do medioambiente e a mellora
da imaxe dos establecementos da Comunidade Autónoma. Este ano, por
primeira vez, darase o distintivo de calidade do comercio galego o que
significa que cumpre coa norma UNE 157001, así coma outra  serie de
requisitos que se concretan na orde e ao que xa poderían optar estas tendas
de venda de productos ecolóxicos. Do mesmo xeito,  para a vindeira
convocatoria, poderase incluír coma  un dos criterios de avaliación a
comercialización de productos ecolóxicos.

Nome da acción LEA: 6.2.2
Plan piloto de comedor público

Descrición
Posta en marcha, seguimento e avaliación dunha experiencia piloto de pouco alcance en
restauración colectiva. Proponse a modo de exemplo a posibilidade de realizar este plan
piloto nunha unidade hospitalaria de enfermidades do tracto dixestivo, nun comedor
escolar ou nun servizo de restauración da Xunta de Galicia (cafetería do Parlamento, por
exemplo).

Xustificación
A  restauración  colectiva  e  o  papel  da  Administración  no  seu  fomento  é  un  elemento
sempre citado polos produtores como motor da comercialización e elemento de
promoción. Como queira que estas experiencias precisan de moita profesionalidade e
dun volume de produto dispoñíbel moi grande, só se propón aquí unha experiencia de
dimensións reducidas, que sirva de aprendizaxe e identificación de freos e necesidades.

Planificación

Actor Cofin. So imp urx 2007 2008 2009 2010
produción 30 3.600 27.000 9.000
MR 70 8.400 63.000 21.000

Artellamento administrativo
Contratación do servizo ou convenio con asociación de produtores

Criterio de avaliación
Informe final de avaliación

Observación

Nome da acción LEA: 6.2.3
Fomento da creación dunha central de compras

Descrición
Liña de traballo destinada á creación dun grupo galego de compras centralizadas. Non
se trata dunha acción da administración, senón da potenciación do labor desenvolvido
polos axentes sociais agrupados no foro nacional ou nos grupos de dinamización local.
O  apoio  materialízase  por  axudas  para  estudios  e  na  dinamización,  sendo  as  demais
necesidades (inmobilizado) atendidas por outras liñas.

Xustificación
Esta idea é tamén recorrente no sector. Cómpre apoiar os proxectos presentados polos
propios axentes do pais.

Planificación

actor Cofin. So imp Urx 2007 2008 2009 2010
produción 70 10.500
MR 30 4.500

Artellamento administrativo
Consellería do Medio Rural en colaboración coa Consellería de Innovación e Industria
(Coa súa D.X. de Comercio)

Criterio de avaliación
Creación da central
% de produto galego que manexa a central: mínimo 60%

Observación
Pode que o proxecto non se remate ata o ano 2008. O apuntado pola D.X. de Comercio
da C.I.I. é o seguinte:

Por outra banda, nas axudas ás asociacións de comerciantes e outras
entidades, sen ánimo de lucro, representativas das pequenas e medianas
empresas  pode ir parella  o estudo da lea 6.2.3 "Fomento da creación dunha
central de compras" a través da liña INCEN (Incentivación da demanda
comercial) e a liña COOP ( para a mellora da cooperación empresarial, dos
mercados de distribución, as organizacións comerciais e a promoción da
calidade do comercio galego mediante o distintivo propio de calidade do
comercio galego).

     Ademáis destas axudas, dende esta Dirección Xeral , hai un proxecto en
estudo chamado "Rede de comercio rural galego", que contempla a posta en
marcha dunha serie de tendas multiservizos para a distribución e dignificación
dos productos locais tanto  para a mellora do abastecemento a zonas rurais
coma para a atención a turistas e visitantes, que abrangue tanto productos
básicos de alimentación coma productos artesáns, de bazar…e en cuxos locais

se poden distribuír e comercializar todos os productos ecolóxicos cun selo e
unha marca de calidade, coa única limitación do nº de habitantes.

     De todos xeitos, dende esta Dirección Xeral estaremos abertos ao estudo e
a formulación de calquera convenio de colaboración con súa Consellería  a
través das súas propostas. Moitas grazas.

Nome da acción LEA: 6.2.4
Fomento de estruturas locais de concentración da oferta de produtos diversificados

Descrición
Axudas financeiras á organización local de produtores ecolóxicos de alimentos
diversificados para que concentren localmente as súas producións. Trátase basicamente
de traballar con grupos de produtores que pretendan ofertar diversidade ao consumo. As
necesidades a cubrir son: locais, apoio á xerencia, apoio á contratación de axentes
comerciais, etc... Realizarase a través das axudas de fomento da constitución de sats e
cooperativas.

Xustificación
As producións ecolóxicas, agás algunha excepción, non acadarán a medio prazo
volumes suficientes como para competir en volume no mercado e abaratar custos por
este concepto. O abaratamento de custos, en especial o transporte, se realiza mediante o
aumento da oferta a través da diversificación da mesma. Agárdase que estas
agrupacións poidan saír dos grupos de dinamización locais (LEA: 1.2.3).

Planificación16

Actor Cofin. So imp urx 2007 2008 2009 2010
Produción 50 **** **** **** ****
MR 50 **** **** **** ****

Artellamento administrativo
Liñas de axudas propias da Consellería do Medio Rural xa existentes.

Criterio de avaliación
Posta en marcha de grupos locais: mínimo 2

Observación

16 A demanda de axudas por esta liña atenderíanse con cargo ás xa existentes na s.x. de p.a.s.e f.a.

Nome da acción LEA: 7.1.1
Revisión da aplicación da normativa de certificación en agricultura ecolóxica

Descrición
Estudo das normas de certificación e elaboración dun informe completo sobre as normas
a modificar para mellorar o proceso certificador. Entre outras medidas, cabe destacar as
seguintes:

- estudio de viabilidade do abandono do sistema de certificación mediante
numeración

- elaboración de normativa de produción de insumos, en especial dos tipos de
humus, compost ou estrume

- incorporación de criterios de sustentabilidade (económica, ecolóxica e social) no
caderno de calidade

- estudio de viabilidade dun sistema de certificación por explotación en vez de por
produto, como sistema complementario para as explotacións 100% ecolóxicas

- estudio dos puntos de conflicto con outros regulamento de calidade, en especial
as denominacións de orixe

Desenvolvemento da lei de calidade agroalimentaria a través dunha normativa
específica que contemple as particularidades da produción ecolóxica

Xustificación
Certas normas da produción ecolóxica son un claro freo ao seu crecemento na súa
aplicación. Outras non teñen senso ecolóxico. Outras pola contra son demasiado
flexíbeis. Despois de 8 anos de funcionamento, é o momento de revisar e modificar as
normas precisas.
O sistema de certificación numérica é moi caro e non asegura na realidade unha maior
protección  fronte  á  fraude  que  outros  sistemas.  De  feito,  no  entorno  europeo  non  é  o
sistema habitual. Por outra banda, implica un desenvolvemento moi orientado de cara a
produtos envasados máis cá produtos a granel, o que non ten senso nunha perspectiva de
desenvolvemento do mercado interno e de produtos menos contaminantes.
As normas que deben quedar recollidas no caderno de calidade deben ter en conta o
modelo de produción ecolóxica que se pretende fomentar (agricultura ecolóxica
sustentábel fronte a agricultura ecolóxica de substitución de insumos), precisándose
entón modificacións de importancia. Deben tamén evitar a implantación de sistemas de
produción ecolóxicos que se parezan a sistemas intensivos.
O encarecemento que supón a certificación dupla con certas D.O. ou I.X.P. é soportada
polos produtores (Ternera Galega, Viño...). Con colaboracións (realización de
convenios con esas DO ou IXP, por exemplo) evitaríase a duplicidade actual dalgúns
gastos.
A lei de calidade está orientada sobre todo ás denominacións xeográficas. A produción
ecolóxica presenta certas particularidades que non quedan resoltas coa citada lei, de aí a
necesidade de desenvolver un artellamento administrativo específico.

Planificación

Actor cofin. So imp urx 2007 2008 2009 2010
MR S 1 1 ****

Artellamento administrativo
Consellería do Medio Rural, CRAEGA

Criterio de avaliación
Realización de modificacións

Observación
Medida pendente da aprobación do novo regulamento de produción ecolóxica,
actualmente en debate na Comisión Europea.

Nome da acción LEA: 7.1.2

Desenvolvemento da Lei de Calidade Agroalimentaria e do INGACAL.

Descrición
Desenvolvemento da normativa das producións artesáns

Xustificación
É necesario para o desenvolvemento da produción ecolóxica que se poidan desenvolver
actividades de transformación a pequena escala, e que se poidan elaborar e
comercializar produtos caseiros dentro da legalidade.

Planificación

Actor cofin. So imp urx 2007 2008 2009 2010
MR S 1 1 ****

Artellamento administrativo
Acción da Consellería do Medio Rural

Criterio de avaliación
Desenvolvemento da lei

Observación

Nome da acción LEA: 7.1.3
Revisión da lexislación de sanidade animal17

Descrición
Modificación da lei de sanidade para reducir ou eliminar as distancias mínimas a
respectar entre núcleos de poboación e naves ou galiñeiros, ou establecemento das
modificacións necesarias para permitir a presencia legal de criadeiros de aves en
núcleos rurais.

Modificación da lexislación para permitir a creación de matadoiros caseiros de pequena
dimensión.

Xustificación
Actualmente, as distancias mínimas establecidas impiden á inmensa maioría das
granxas obter un CEA de aves, polo que non se pode comercializar baixo a
denominación ecolóxica. Entendendo que as pitas son un elemento moi característico do
agroecosistema galego, e un xeito de aumentar o rendemento económico e enerxético do
noso agroecosistema, é importante poder chegar a superar esta limitación. Hai que
pensar tamén que moito “ovos de casa” poderían deste xeito pretender a certificación.

Planificación

actor cofin. So imp urx 2007 2008 2009 2010
MR S 1 1 ****

Artellamento administrativo
Acción da Consellería do Medio Rural

Criterio de avaliación
Modificación realizada

Observación

17 pendente das conversas coa C. de Sanidade. De feito existía unha proposta de LEA (a que levaba o nº
4.1.2, titulada “Legalización de instalacións de sacrificio caseiro, de transformación a pequena escala, e
envasado de ovos”) que tivemos que suprimir por problemas coa actual lexislación, e é pertinente indicar
que máis pola española que pola comunitaria, xa que aquela é moito máis restrictiva cá esta.

Nome da acción LEA: 7.1.4
Revisión de normativas e axudas18

Descrición
Paquete de medidas particulares:

a) traballar coas entidades administrativas pertinentes para endurecer as sancións
por delicto ecolóxico, contaminación de parcelas colindantes, e reincidencia
neste senso

b) Elevar ao Ministerio de Hacienda unha proposta para que se aplique o 4% de
IVA aos alimentos ecolóxicos, e non o 7% como actualmente.

c) Revisar todas as liñas de axudas ao campo para que de xeito sistemático se
prioricen as explotacións ecolóxicas nos criterios de selección

d) Amplo labor de coordinación das administracións públicas que actúan no sector
para permitir que a información a disposición da administración circule
axilmente entre administracións, en especial nos procesos de solicitude e
xustificación de subvencións.

Xustificación
- É necesario preparar un marco legal para protexer as explotacións do risco de recibir

tratamentos químicos sen coñecemento nin acordo previo
- En todas as liñas de axudas ou normativas a aplicar, pídeselle ao solicitante que

aporte documentación que está en mans da propia administración, co conseguinte e
crecente malestar dos solicitantes, á vez que incremento de custos e gasto de
recursos humanos. E imprescindíbel que as administracións comuniquen entre si as
informacións das que dispoñen. En concreto: catastro, CRAEGA, facenda, hacienda,
concellos, Consellería do Medio Rural.

Planificación

Actor cofin. So imp urx 2007 2008 2009 2010
MR S 1 1 **** ****

Artellamento administrativo
Acción da Consellería do Medio Rural

Criterio de avaliación
Realización das modificacións

Observación

18 En boa medida, o solicitado nesta LEA xa se está a facer

Nome da acción LEA: 8.1.1
Creación dunha acción estratéxica en I+D+i para os centros de investigación da
Consellería do Medio Rural en materia de agricultura ecolóxica

Descrición
Creación dunha acción estratéxica en I+D+i en agricultura ecolóxica para os centros de
investigación da Consellería do Medio Rural en materia de agricultura ecolóxica. Para o
desenvolvemento desta acción é necesario definir as demandas prioritarias do sector
para actuar sobre as necesidades reais do mesmo.
Entre as liñas a desenvolver no eido desta acción estratéxica destacamos:

§ Produción ecolóxica de carne, leite, e viño, e dos seus productos transformados
para acadar unha mellor calidade, valor engadido, seguridade alimentaria e
beneficios para a saúde.

§ Tecnoloxías asociadas a unha mellora da eficiencia da producción ecolóxica da
forraxe (millo forraxeiro, praderías, forraxes) para alimentación do gando, e
doutros cultivos (trigo, pemento, e outros hortícolas) para alimentación humana,
e dos seus productos transformados.

§ Tecnoloxías asociadas a (i) unha mellor utilización dos residuos e coprodutos
(incluídos os xurros) procedentes das explotacións agrarias, (ii) previr a
contaminación ambiental derivada das prácticas agrarias, e (iii) axudar a unha
produción sostible agraria, incluíndo a produción da agricultura ecolóxica.

§ Investigacións sobre os axentes biolóxicos causantes das enfermidades,
especialmente zoonoses e fitopatolóxicas, para facilitar unha producción
ecolóxica dos productos agroalimentarios.

Xustificación
É preciso promover unha maior presenza da produción ecolóxica nas actividades de
I+D+i. Estas acción son necesarias como apoio á formación específica de produción
ecolóxica.

Planificación

Actor cofin. So imp urx 2007 2008 2009 2010
Produción 1 1 **** **** **** ****
MR S 1 1 100.000 200.000 200.000 200.000

Artellamento administrativo
Estas accións desenvolveranse no marco do Instituto Galego da Calidade Alimentaria,
dentro do cal crearase unha área de I+D especializada en produción ecolóxica. O
INGACAL poñerá para a súa execución os medios que teña dispoñible, tanto materiais
(infraestructura, fincas, laboratorios, maquinaria, equipamento, edificio) así como o
persoal investigador e laboral ao seu cargo (funcionarios, laboral fixo, e laboral
temporal), destinando para a área de I+D especializada en agricultura ecolóxica un
doutor/doutora, dous tecnólogos/as e tres auxiliares de campo e laboratorio.

Será auxiliada pola Dirección Xeral de Investigación, Desenvolvemento e Innovación
da Consellería de Innovación e Industria
Criterio de avaliación
Creación da acción estratéxica.

Observación

Nome da acción LEA: 9.1.1
Estratexia de mellora da relación do CRAEGA cos operadores inscritos

Descrición
Aplicación de medidas singulares para a mellora da citada relación. Entre outras
medidas, destacamos:

- asistencia do CRAEGA ás feiras locais, como punto de encontro cos produtores,
nunha sorte de “oficina móbil”, que á vez permitiría un mellor control por parte
do CRAEGA

- Edición dun folleto sinxelo de dereitos/obrigas dos operadores
- Necesidade de definición dunha estratexia de comunicación, en especial cos

produtores de horta e os produtores máis recentemente inscritos

Xustificación
A enquisa realizada mostra a necesidade de mellorar a circulación da información entre
o Organismo de Control e os Operadores inscritos.

Planificación

Actor cofin. So imp urx 2007 2008 2009 2010
S 1 1 ****

Artellamento administrativo
Acción da Consellería de Medio Rural e CRAEGA

Criterio de avaliación
Avaliación de imaxe do CRAEGA: 80% satisfeitos; nota media superior a 3.

Observación

Nome da acción LEA: 9.1.2
Mellora da organización e funcionamento do CRAEGA

Descrición
Análise da situación organizativa e financeira, identificación de aspectos a mellorar,
posta en marcha de medidas de mellora. Realización dun estudio de xestión analítica do
CRAEGA que determine as necesidades actualmente non cubertas, e avalíe a eficiencia
técnicoeconómica do órgano.
Este traballo levarase a cabo a través da realización dunha auditoría.19

Aumento do orzamento en consecuencia

Xustificación
Co incremento do volume de certificación e do número de operadores, é preciso
aumentar a profesionalidade do Órgano de Control para asegurar a maior eficiencia no
emprego dos recursos humanos e económicos.

Planificación

Actor cofin. So imp urx 2007 2008 2009 2010
MR 1 1 15.000 5.000

Artellamento administrativo
Acción da Consellería de Medio Rural, do CRAEGA, con colaboración externa.

Criterio de avaliación
Elaboración dun plan de mellora organizativa

Observación

19 a auditoría xa está encargada



PLAN DE DESENVOLVEMENTO DA AGRICULTURA ECOLÓXICA GALEGA
                      Páx.114

Nome da acción LEA: 9.1.3
Defensa dunha certificación pública

Descrición
A lei de calidade debe permitir a posibilidade de que os consellos reguladores definan o
modelo de certificación que elixan. Isto non debe ser impedimento a que a Consellería
de Medio Rural defenda a través das súas actuacións o principio dunha certificación
pública, entendendo como tal tanto a do INGACAL como a do CRAEGA.

Xustificación
A certificación pública garante en maior medida o acceso á certificación para os
produtores máis modestos, a prezos asequíbeis. É ademais a garantía dunha maior
coordinación entre a Consellería de Medio Rural e o sector, e como consecuencia unha
maior probabilidade de éxito do PDAE.

Planificación

Actor cofin. So imp urx 2007 2008 2009 2010
MR S 1 1 ****

Artellamento administrativo
Acción da Consellería de Medio Rural

Criterio de avaliación
Certificación pública

5.4 Resumo das propostas

A continuación, ofrecense táboas que recollen un resumo das propostas:

- un listado de accións que permita visualizar os elementos da DAFO que
pretende resolver ou aproveitar

- un listado de elementos da DAFO, para que se visualice qué accións deben
permitir corrixir ou aproveitar.

- O orzamento de cada acción
- Un resumo por liña estratéxica

5.4.1 Cadro resumo do orzamento por liñas (euros)20

LIÑA 2007 2008 2009 2010
MR P MR P MR P MR P

Apoio a comercialización 49.500 10.500 53.400 3.600 63.000 27.000 21.000 9.000

Apoio ás estructuras produtivas 1.095.000 35.000 1.540.000 60.000 1.885.000 40.000 2.490.000 40.000

Artellamento social 32.000 5.000 7.000 5.000 7.000 5.000 7.000 5.000

Organización da certificación 15.000 5.000

Fomento da produción 417.000 170.000 583.000 230.000 573.000 235.000 583.000 260.000
Fomento do envasado e
transformación 75.000 75.000 140.000 140.000 65.000 65.000 65.000 65.000

I+D+i 100.000 200.000 200.000 200.000

Promoción do consumo 50.500 4.500 100.500 4.500 70.500 4.500 70.500 4.500

Previsión de normativas

1.834.000 300.000 2.628.900 443.100 2.863.500 376.500 3.436.500 383.500Total Xeral 2.134.000 3.072.000 3.240.000 3.820.000

20 Os datos do cadro non están pechados, xa que algún L.E.A. está pendente de confirmación como se
sinala en cada caso. MR é a Consellería do Medio Rural; P é a aportación dos productores.

